СТЕНОГРАФСКИ БЕЛЕШКИ
од  Четвртото продолжение на 29-тата  седница  на Собранието на Република Македонија, одржана на 9 мај 2012 година
Седницата се одржа во Собранието на Република Македонија, сала 1, со почеток во 12,11 часот. 
Седницата ја отвори и на неа претседаваше господин Трајко Вељаноски, претседател на Собранието на Република Македонија. 
Трајко Вељаноски:  Дами и господа пратеници, 
Продолжуваме со работа по Дваесет и деветтата седница на Собранието на Република Македонија. 
Пратениците Васко Мицевски, Борислав Стојменов, Фијат Цаноски, Мевмет Џемајловски, Љубисав Иванов Ѕинго, Радмила Шеќеринска, Али Ахмети, Ермира Мехмети, Ирфан Деари, Рафет Муминовиќ, Хајрула Мисими, Хајрие Мисими, Арбен Џафери, Мендух Тачи ме известија дека се спречени да присуствуваат на седницата.
Точка 22 - Дополнет предлог на закон за изменување и дополнување на Законот за квалитетот на абмиентниот воздух - второ читање
Продолжуваме со претрес по членовите 15 и 17 на дополнетиот предлог.

Има збор господинот Марјанчо Николов, повелете.

Марјанчо Николов: Благодарам претседателе.
Почитувани колеги пратеници, почитуван заменик министер, се јавив по овој закон за квалитетот на амбиенталниот воздух од неколку причини. Прво доаѓам од градот Велес кој што долги години беше изложен  на загадување, повеќе од 30 години граѓаните на Велес поради работењето на металуршко хемискиот комбинат беа изложени на загадување на сите медиуми како водата, почвата, така и воздухот. Најпрво пред да започнам со дискусијата би сакал да кажам дека давам целосна подршка  на она што денеска ќе се случува во мојот град Велес, а тоа протестот што ќе се организира пред Основниот суд во знак на одбрана на еден од членовите на Грин Пауер кој што е тужен од страна на Метрут хејм, односно од страна на Тони Димитриевски. Давам целосна подршка на  господинот Игор Смилев кој што како преставник на Грин Пауер истата и во јавноста ги бранеше велешани од евентуалното рестартирање на Топилницата. И денеска поради тие свои ставови се соочува со тужба. И верувајте дека најголем дел од граѓаните на Велес го подржуваат. И јас се надевам дека во иднина и инвеститорот и Министерството за животна средина јасно  ќе сфати дека во Велес повеќе нема простор на таа локација да проработи Топилницата. Ќе се бориме со сите свои сили, со сите свои можности најмногу преку организирани протести и преку институциите на на системот да не ни се повтори трагедијата и голготата  која што велешани ја живееја 30 години. И за жал, многу ѓрагаѓани на Велес тоа го почувствуваа со штетни последици по своето здравје и по здравјето на своите покооленија. И затоа кога зборуваме за квалитетот на амбиенталниот воздух, ние од градот Велес можеме многу да кажеме. Сега можеби поради неработењето на  топлиницата во Велес и воздухот на е толку загаден. Меѓутоа останува проблемот со почвата и со водата. Проценките се дека во длабочина од најмалку половина метар, а во најкритичните точки и повеќе почвата во Велес е загадена. Постојната депонија на згурата која што е во непосредна близина на топилницата при секое дување на ветер од северен правец правот го носи директно во градот  и повторно го загадува воздухот. Ние немаме сеуште стратегија, постапка од Министерството за животна средина и просторно планирање што ќе правиме со таа згура. Како  ќе се реши тој проблем? Топилницата не работи, но поради локацијата на депонијата, при секое дување на ветерот од северен правец тоа се разнесува кон градот Велес и преставува загадување на амбиенталниот воздух. 
Еве, ќе ја искористам приликата почитуван заменик министер, да кажете, имате ли некој план што ќе правите со згурата. Бидејќи по сите мои сознанија сопственик или одговорен за таа згура е токму државата, односно надлежното Министерство. И сите постапки кои што треба да се водат, кои што се во насока на решавање на овој проблем, се во рамките на вашето Министерство. Ако веќе зборуваме за заштита на амбиенталниот воздух, дали имате план  и како ќе се одвива тој план со кои рокови да велешани ги заштитиме од загадувањето од депонијата на отпадот од топилницата, бидејќи во самата згура сеуште има концентрации на цинк, на олово, на жива итн. Значи преставува голема потенцијална опасност за бвелешени. Исто така, имавме ситуација во Велес кога имаше мерни инструменти и од страна на топилницата, а и од страна на мерањата што ги вршеше Републичкиот завод за здравствена заштита да имаме различни податоци. И така се случуваше Републичкиот завод за здравствена заштита во времето кога  работеше толиницата дава едни податоци за концентрацијата на штетни материи во воздухот, мерните станици на топилниците да даваат други податоци. Исто така сакам да ве прашам, како е решено во овој закон тоа? Дали потенцијалните загадувачи ако имаат свои податоци, имаат некоја релеватна важност, или релеватни се само мерењата што ги вршат овластените државни институции. Бидејќи постојано се случуваше конфликт да испадне Републичкиот завод за здравствена заштита  и да каже, на најкритичните места во Велес каде што ветерот тогаш го носеше димот од топилницата таму е максимално дозволената концентрација надмината. Топилницата испаѓа, вели, по нашите инструменти не е така и веднаш се создава во јавноста поделено мислење, кој е во право. Затоа мислам дека и тоа прашање терба да се реши, ако не е веќе решено и нормално е да бидат на овластените државни органи најважни и релеванти податоците. Но  да не се случува и потенцијалните загадувачи да објавуваат податоци, а при тоа тоа во јавноста да создава забуни. Ние од искуство имавме таква ситуација во Велес. Инаку прашањето на решавање на квалитетот на амбиенталниот воздух во Република Македонија за жал, сега почнува да се прави стратегија. Но, јас во законот не гледам инструменти, мерки како тоа ќе се прави. Еве, на пример во Велес, ајде сега топилницата не работи, меѓутоа во другите градови каде што има такви загадувачи. Во Скопје се Охис, Окта, Железара или некои други фабрики со кои мерки ќе се пристапи ако се утврди надминување на максимално големите концентрации. Затоа што граѓаните не можат цело време да бидат жртва на препукувањата меѓу инститициите на системот. Вие знаете дека во екологијата важи она правило дека ние земјата не сме ја наследиле од нашите предци, туку сме ја позајмиле од индите генерации и дека тоа не ни дава за право во интерес на прописот, на богатењето ја уништуваме и животната средина. Жртви се јас ќе кажам велешани најдобро го знаат тоа. И ден денеска има случаи да се праќаат  деца на планинска рехабилитација на Пелистер поради штетното влијание од топлиницата во изминатите 30 години.
И на крајот би сакал да ве прашам, зошто во главниот град иако имаше една табла која што навистина го покажуваше квалитетот на воздухот се случи да биде исклучена. Дали е тоа право на градоначалникот на Скопје кога не можеше да се најде начин како да се реши проблемиот со загаденоста на возхудот, тој да испадне пред јавноста и да каже заради технички проблеми кои што траат еве 4 месеци, таа табла не е уклучена. Така  ли ќе ги штитиме граѓаните од загаденоста на воздухот со држење во изолација од информации, како што се прави во Скопје. Не е целта вие да забраните да има информации и да знаат граѓаните што се случува и при тоа да мислиме сите дека се е во ред. Транспаретноста е многу битна во оваа насока. И на крајот уште еднаш,  денеска во Велес со случува уште една битка на велешани против потенцијалното идно загадување и во таа насока уште еднаш ја изразувам својата подршка и на членовите на Грин Пауер и на Одборот за заштита на Велес од загадувањето на топлиницата.
Трајко Вељаноски: Благодарам.

Има збор госпоѓица Тања Томиќ, повелете.

Тања Томиќ: Благодарам претседателе.

Драго ми е што конечно после толку време разговараме за амбиенталниот воздух во државата, бидејќи вакво законско решение можеби  требаше многу порано да се донесе, уште повеќе да се спроведува. Меѓутоа можеби да  биде малку поригорозно во одредбите кои што ги одредуваа санкциите за оние кои што го загадуваат   воздухот. Имено предложените измени наведуваат конкретно, значи на кој начин може да се врши мисија на загадувачки субстанци во амбиенталниот воздух, што е забрането од испуштањето на емисии на загадувачки субстанци и над кои гранични вредности. Меѓутоа, за жал, не се дефинирани точно одредбите кои што предвидуваат санкции  за оние кои што ова загадување го прават. Или се ограничува, или се забранува работата на инсталацијата во траење  од најмногу 30 дена во кој рок треба да се отстранат причините за настанатата состојба. За жал, Владата која што секогаш дава огромни казни на граѓаните за се и сешто, овој пат на луѓето кои што го загадуваат воздухот кој што го дишеме, ги остава само со 30 дена забрана за работа. само колку за илистрација ќе ве потсетам дека не толку одамна, само во зимскиот период кога беа поставен и мерните станцуии за мерење на квалитетот  и загаденоста на  воздухот во центарот на градот Скопје, во градот завладеа малтене  паника, не само кај граѓаните, туку и медиумите континуирано информираа за таа состојба имајќи во предвид дека тогаш очигледно беше колку е небезбеден воздухот кој што скопјани го дишат  и колку ги надминува сите можни  нивоа на нормална заденост. Иамено нивото нса прашина во воздухиот изнесува 433 микрограми на м3, што според Светската здравствена организација е најмалку 9 пати над дозволениот лимит, или ако Светската здравствена организација 50 микрограми прашина во водухот го смета за дозволен лимит  значи дека во Скопје квалитет на воздухот не се симна во рамките на дозволениот лимит. Или овде имам еден графикон на мерење на големината на ПМ10 честичките, на нивото на ПМ10  честичките која што покажува дека и во периодот на ноќните часови кога нема други загадувачи, таа не паѓа под 250 микрограми на м3. Како што напоменав за горна граница за застапеност на овие канцерогени честички Светската здравствена организација зема 50 микрограми на м3. Значи, и ноќните услови кога би требало загаденоста да е многу помала од колку кога функционира градот, таа била 5 пати поголема од она што Светската здравствена организација го смета за горна граница. Навистина сметам дека треба да не загрижат ваквите состојби и да се потрудиме законот кој што има дел добри одредби, дел треба да се допрецизира многу поригорозно, многу поважно е континуирано да се спроведува. Навистина треба државните институции кои што работата на оваа проблематика да ги прават редовно контролите, да проверуваат дали на пример Цементара која што беше еден од најголемите загадувачи пред година и половина ги стави филтрите, дали навоистина доследно ги користи, или потворно ги користи старите навики да гори  гуми во ноќните  часови и на таков начин да им го загадува амбиенталниот воздух на  луѓето кои што живеат околу неа. Навистина службите треба редовно да ги проверуваат ваквите состојби и да се реагира со многу поригорозни казни слични на оние кои што секогаш ги наметнуваме на граѓаните. Благодарам.
Трајко Вељаноски: Благодарам.

Има збор господинот Благоја Стојановски, повелете.

Благоја Стојановски: Благодарам претседателе.

Јас  и во првото читање на овој закон кажав дека Законот за квалитетот на амбиенталниот воздух за мене можеби е најважна точка која што до сега сме ја разгледувале во ова Собрание. И тоа ќе го поткрепам со неколку факти. Дури оваа измена која што се прави денеска, всушност причината поради која што законот е дополнет, мислам дека во голема мерка нема да ги смени состојбите. Инаку ние кажавме и во првото  читање и денеска дека се што е во поглед на законска измена на предлагање на закони поради кои што сметаме дека ќе дојде до подобрување на квалитетот на амбиенталниот воздух во Република Македонија, ќе подржиме. Меѓутоа, од друга страна скептици сме за конкретните мерки и  за самата имплементација на законот кој што ќе се донесе. Имено сакам да апелирам пред се и до сите пратеници и до Владата од оваа точка, односно  од овој проблем во Република Македонија да не правиме политика, туку навистина искрено сите да се заземеме секој со своите можности, секој со своето влијание и автотиритет во својата средина или во областа каде што делува да се обиде да направи притосок да се преземат конкретни мерки за решавање на овој проблем. Проблемот е алармантен. Јас ќе ви кажам според испитувањата односно податоците кои што ги има во европската мрежа за информирање и набљудување, може да се заклучи дека Скопје, зборувам за  градови и држави кои што вршат вакви мерења во Европа, а тоа се повеќето. Скопје е најзагаден град во Европа, а  Македонија е најзагадена држава во Европа. Зошто е тоа така, претпоставувам дека   е затоа, односно, не претпоставувам, туку знам, а тоа ги знаат и во Министерството за животна средина, дека е поради несоодветна заштиа, односно немање на соодветни филтри на индуструските објекти кои што функционираат во Република Македонија и уште повеќе на територија на град Скопје. имено се знае зошто Скопје во одредени периоди во годината е 15 до 20 пати повеќе загаден  во однос на она што е предвидено како максимална граница на загадување точно се знае. Знам дека Министерството за животна средина ги има тие податоци и знае точно од кои извори во кој момент доаѓа загадувањето во Скопје затоа што станиците што ги имаат, кажуваат одредени податоци  од кои што може да се изведе заклучок дека главното загадување, односно најголемото од 99% од загадувањеѕо во град Скопје и всушност ид Република Македонија не доаѓа од автомобилите, не доаѓа од другите загадувачи, туку најголемот загадување е од индустријаата. Значи кога зборуваме за територија на град Скопје, зборуваме за загадување од Железара, од Металски завод, од Цементара и останати субјекти, помали погони кои што развиваат производствени процеси на оваа територија на Скопје. Исто така битна е геоположбата на градот Скопје бидејќи некои од пратениците и тоа го дискутираа. Меѓутоа и други градови во Европа имаат слична геоположба како Скопје, имаат и развиена индустрија во својата околина, меѓутоа загадувањето е во рамките на нормалата. Сепак, може да се преземат мерки и ако не се симне загадувањето под дозволената граница, тогаш барем енормно да се намали, бидејќи ќе ви кажам податоци само за последниот месец. Имено, ќе ви кажам еден податок само за последниот месец, бидејќи претходно ги спомнував податоците, да не се повторувам и ова е табеларен графички приказ на средно, дневни концентрации на суспензирани честички со големина до 10 микрометри од Скопје за месец  март 2012 година. Сублимирано за сите три месеци покажува на пример во мерна станица Лисиче од вкупно 90 дена во овие три месеци загадувањето 24 часовно е надминато 82 дена. Тоа значи 82 дена граѓаните во Лисиче, ова е од мерната станица до Лисиче, дишат загаден и тоа енормно загаден воздух. Зборуваме за загаден воздух од 10 до 15 пати повисок од граничните вредности кои се дозволени по здравјето на луѓето. Зборуваме за енормни количини на загадување. 

Уште еднаш сакам да ви повторам кои се последиците од вдишувањето од тие честици: предизвикуваат иритација на носот и грлото, оштетување на белите дробови, бронхитис, кардиоваскуларни болести и смртност. Тоа значи зборуваме за сериозни последици по здравјето на луѓето.

Инаку јас сум и лично загрижен бидејќи живеам во непосредна средина на територија на фабриката Железара. Не ви донесов слики  бидејќи сметав дека можеби нема добро да се видат, меѓутоа сум ви на располагање да ви ги доставам за да видите какво е загадувањето, односно што се испушта Железара, каква прашина се крева, се гледа дека е прашина и го поклопува половина Скопје во одредени периоди. Тоа се гледа на обична слика насликана со фотоапарат. Тоа е нешто страшно, особено за луѓето кои живеат во непосредна близина на фабриката Железара, а тоа е во населбите Железара, Автокоманда, Маџари, дел од Бутел и мислам дека таму има страотни последици по животот и здравјето на граѓаните. Затоа кажувам дека и јас сум лично засегнат бидејќи јас и моите деца живееле таму, децата играат надвор и во одредени моменти дури кога ќе се промени струјата на ветерот се случува во Железара  да се создаде една магла како во сред зима, дури да нема видливост, да се мисли дека магла се спуштила, а не прашина од фабриката и тоа е навистина страшно.

Знам дека средствата за купување филтри кои би требало да ги купат овие фабрики и производствени капацитети не се мали. Според сознанијата што ги имам, според информациите што ги имам претпоставувам дека се работи за сума од 50-тина милиони евра за да се покријат сите овие капацитети на територијата на градот Скопје кои енормно го загадуваат воздухот и драстично да се подобри самиот квалитет на амбиентниот воздух на територијата на градот Скопје. Доколку овие индустриски капацитети се навистина во состојба да не можат економски да постигнат и да ги купат овие филтри и да ги постават, мислам дека Владата и Министерството за животна средина и просторно планирање што има енормно мал буџет, но можат да најдат средства наменски, наместо одредени проекти кои не се толку битни за граѓаните, мислам дека Проектот Скопје 2014 е најбитен проект доколку скопјани дишат чист воздух. Во овој момент поважно од тоа за скопјани нема, наместо на пример за жални врби да се даваат 250 илјади евра...

(Дофрлување)

Да, многу е смешно, претпоставувам дека вие не живеете во Скопје, иако знам дека живеете во Скопје. Смејте се, што можам да ви кажам!

Мислам дека квалитетот на амбиентниот воздух во овој момент е најголем проблем за граѓаните на Скопје, за животот и здравјето на граѓаните на градот Скопје и има можност да се поправи. Точно е, чини можеби 50-60 милиони евра, меѓутоа, тоа се средства за кои власта, Министерството за животна средина и просторно планирање мора да изнајде начин, дали да ги субвенционира, дали да ги кредитира или на било кој друг начин, дури можеби со кредити од надвор, кои мислам дека се даваат за такви намени, за да може во што е можно пократок период го реши овој проблем. Инаку, верувајте, јас се задржав само на Скопје, а податоците односно информациите од самото министерство кажуваат дека и другите градови во Република Македонија се исто така загадени, не во овој обем, можеби помалце од Скопје загадени. Овој проблем е голем проблем не само за граѓаните на Скопје, туку и за граѓаните кои живеат во Република Македонија.  

Како што кажав на  почетокот, ќе дадеме подршка на Законот, но бараме конкретни чекори од Министерството за животна средина и просторно планирање за да се реши овој проблем. Инаку, донесувањето на законот само по себе не го решава овој проблем и вие сами знаете.

Трајко Вељаноски: Благодарам. 

Господинот Маџовски Диме има реплика, повелете.

Диме Маџовски: Благодарам. 

Колега Стојановски, со влијание го следев вашето излагање и не можам да се согласам со вашата констатација дека Република Македонија е една од најзагадените земји односно во Европа, дека има најзагаден воздух од Европа од повеќе причини. Имено, вие буквално ги затворивте сите фабрики, работат само неколку фабрики загадувачи во градот Скопје. Другите што работат? Ништо. Тоа е едната работа.

Втората работа, ова што го говоревте за градот Скопје бидејќи живеете во градот Скопје, кажавте во непосредна близина на фабриката Железара. Денес градот Скопје има во одредени денови прилично загаден воздух од причина што во минатото кога се донесувале стратешките развојни планови за индустриските зони на градот Скопје не се водело многу сметка за тоа каде треба да се постават.  Еве еден пример. Железара на некој начин со развојот на градот Скопје доаѓа во самиот центар на градот Скопје. Од друга страна се наоѓа фабриката Цементарница или Титан, како се нарекува денес, а на јужната старна се наоѓа хемиската индустрија односно ОХИС. Тоа значи трите најможни загадувачи на воздухот, почвата и подземните води во градот Скопје. Меѓутоа, тука мора да сносите одговорност вие како партија, како СДСМ, односно како наследници на поранешната Комунистичка партија на Република Македонија, бидејќи без некоја посебна стратегија и наши анализи се граделе фабрики каде што ќе се стигне, без конкретна еколошка документација. За да биде сликата за загадувањето комплетно на градот Скопје, на крајот меѓу овие три моќни загадувачи фабрики ја сместивте најголемата населба во градот Скопје населбата Аеродром и што направивте? Направивте на некој начин еколошки геноцид врз граѓаните на градот Скопје, а посебно на жителите на општините Аеродром, Кисела Вода и околните населби. Ова е сраотно. Наместо проекциите на развојот на градот Скопје, според мое лично убедување, да се движат во правец на Скопска Црна Гора, во правец на општина Ѓорче Петров, Чучер-Сандево, Бутел од каде што на некој начин доаѓаат свежи воздушни струења од падините на Скопска Црна Гора, од Шарпланинскиот масив и сигурно има повисоки еколошки стандарди за живеење, вие направивте една катастрофална грешка и најголемата населба ја сместивте меѓу најголемите загадувачи на воздухот во градот Скопје. За тоа мора да сносите барем морална одговорност, за оваа лоша состојба со воздухот во град Скопје.

Трајко Вељаноски: Благодарам. 

Господинот Стојановски Благоја има контра реплика, повелете.

Благоја Стојановски: Благодарам.

Сега ова е нешто ново и за ова сме виновни ние, така? Уште за ова не бевме виновни, сега и за ова сме виновни, така? 

Колега, ако вие немате податоци, немате информации, еве го заменикот министер, прашајте го. Според нивните информации, според линковите што ги имаат дадено на нивната веб страна има податоци кои кажуваат дека Скопје и Македонија се најзагаден град односно најзагадена држава во Европа. 

Јас не излегов овде политика да правам, излегов да апелирам овој проблем да се реши. Има решение за ублажување на овој проблем, реков дека чини 50-тина милиони евра за филтри кои треба да се вградат во сите овие субјекти кои вие ги кажавте. Претпоставувам и тоа не го знаете. Зборувате за комунисти, не знам зошто се јавивте за реплика, што кажавте, што зборувавте. 

Ајде да го решиме овој проблем, ако сакате ајде да го решиме, да не правиме други глупости.

Трајко Вељаноски: Благодарам. 

Госпоѓа Николиќ Мазнева Косана има реплика, повелете.

Косана Николиќ Мазнева: Благодарам.

Почитуван колега Благоја, со внимание јас исто како моите претходни колеги ја следев вашата дискусија и не слушнав ништо конкретно за законот, и покрај тоа што веднаш по самото излегување на говорница најавивте дека ќе го подржите законот , ќе зборувате за него и воопшто нема да го политизирате законот и намерата на Владата да го подобри квалитетот на амбиенталниот воздух како во Скопје така и во сите општини генерално во Република Македонија.

Во тој контекст, би сакал да ве прашам, како што кажавте во вашето излагање дека сите ние заедно треба да се залагаме поединечно и како Влада и како раководство да направиме нешто добро и за градот Скопје и за општините во кои живееме, би ве запрашала што вие како СДСМ во изминатите години имате направено за да се подобри заштитата и унапредувањето на животната средина, конкретно да се унапреди и подобри квалитетот на амбиенталниот воздух кој што сите ние го дишеме, и претходните и сегашните, а се разбира и идните генерации и што вие како личност како пратеник сте направиле за вашата општина. Би била благодарна доколку би ми одговориле на ова прашање, не заради мене, туку заради граѓаните на Република Македонија, особено заради луѓето чиј претставник сте, бидејќи и самиот рековте дека припаѓате на Изборна единица 2 односно доаѓате од општина Гази Баба. 

Јас ќе ви кажам дека Владата на Република Македонија во целиот овој изминат период има направено и донесено многу мерки со кои настојува да ја унапреди и подобри заштитата на животната средина во која спаѓа и квалитетот на амбиенталниот воздух, прво преку донесување на голем број законски решенија кои се чисто заради нас важни да се донесат, од една страна, но од друга страна и закони кои се донесуваат со цел за хармонизирање на нашето со европското законодавство, други конкретни мерки кои се надвор од законодавството, тоа е на еден начин подршка на оној проект кој што се вика Ден на дрвото, засадување на садници секоја година на целата територија на Република Македонија, она што го направивме како Влада, како раководства, како партија е донесување автобуси, ако згрешам поправете ме мислам дека беа околу 200 автобуси на територијата на градот Скопје, кој што се смета за град со висока стапка на загаденост од природни причини, значи се работи за град кој што се протега во котлина и кој што навистина во определени месеци во годината има висок степен на загадување и се разбира голем број на фабрики, индустриски капацитети кои се наоѓаат на територијата на градот Скопје веќе имаат извадено А или Б интегрирани еколошки дозволи, оние кои се помали имаат извадено Б интегрирана еколошка дозвола, оние кои се поголеми во тек се на вадење А интегрирана еколошка дозвола.

Трајко Вељаноски: Благодарам. 

Госпоѓа Затуроска Лилјана има реплика, повелете.

Лилјана Затуроска: Благодарам. 

Почитуван колега и на Комисијата за транспорт, врски и екологија и на пленарна седница истакнавте вие и опозицијата дека Скопје има навистина проблем со загадувањето на воздухот, но проблемот со загадувањето на воздухот не е од денес, не е од вчера или како што вие сакате да кажете наводно од доаѓањето на оваа власт во 2006 година, дека Скопје има проблем со загадувањето на воздухот. Овој проблем почитуван колега и вие знаете дека е од многу поодамна и за жал последиците ги гледаме денес. Од каде произлегуваат причините. Произлегуваат од првите почетоци, односно од просторно урабнистичкото  планирање на градот Скопје и со право треба да кажеме дека загадувањата на животната средина и воздухот се стари колку се стари населбите, државните, да не речам и човештвото. Но некои влади умееле  правилно да го изменаџираат во време кога тие биле на власт преку правила на просторно и урбанистичко решавање на секој потег. Сигурно ќе се согласите дека Скопје не е позитивен пример како треба да биде просторно и урбанистичко решен и секако градскиот ѕид не можете да го припишете на оваа гарнитура, односно оваа Влада. За жал, можеме да констатираме дека кога вие бевте на власт единствено што направивте за намалување на загаденоста на воздухот, тоа беше затворањето на фабриките. Ова може да ви послужи како многу добар аргумент и добро објаснување кај социјалните случаи, луѓето што ги избркавте надвор од фабриките и да им кажете зошто ги затворивте фабриките - за да дишат почист воздух. Значи тоа ви е причината, наспроти она што го кажувате, вашите аргументи дека проектот Скопје 2014 бил главниот виновник и причинител за загадувањето на воздухот во Скопје. Жалосно е колега  кога од едно вакво позитивно законско решение кое се предлага со една добра намера, да изнаоѓате елементи да го омаловажувате и валкате, бидејќи очигледно немате доблест да го подржите. 

Искрено колега, дај Боже да бевте така одговорни и кога бевте на власт како што сте денес ревносни на зборови, да смогневте барем минимални напори во контекст на изнаоѓање механизми за решавањето на овие проблеми, но последиците кои денес ги чувствуваме секако ќе беа далеку помали, да не речам и минимални. 

Затоа, ве молам да престанете со префрлувањето на вината дека за оваа ситуација конкретно за загадувањето на воздухот во Скопје главнит виновник е споменикот пред Собранието на Република Македонија. Зошто? Затоа што не овозможувал природно проветрување на градот Скопје. Мислам дека смешни се констатациите. Благодарам. 

Светлана Јакимовска: Контра реплика има господинот Стојановски Благоја, повелете.

Благоја Стојановски: Колешке, не знам каде слушнавте дека од споменикот пред Собранието не може ветерот да се движи. Не знам од каде го слушнавте и сето ова што го кажавте.

Ќе се согласам со вас во една работа. Загадувањето во Скопје не е ни од вчера, не е ни од денес, не реков дека е од времето на ВМРО-ДПМНЕ, но не е ни од времетона СДСМ, туку од одамна, од како се направени сите овие фабрики. Меѓутоа, сега во овој момент има можност, има технолошки решенија за да се реши тоа загадување. Нема врска ни урбанистичкото планирање, воздухот не е загаден ниту од автомобилите, ниту од автобусите, прашајте го заменик министерот ако не знаете  - загадувањето е исклучиво од индустријата. А со парите што ги вложивте во жалосните врби и проектот Скопје 2014 само со еден дел од тие пари можевте да го решите загадувањето на Скопје и многу поголем благодет на скопјани да им направите. 

На крајот, кога веѓе сакате да политизираме, што ги сечете сега дрвата за да правите згради? Со тоа ќе го решите загадувањето?!

Светлана Јакимовска: Има збор господинот Мисовски Горан, повелете.

Горан Мисовски: Колеги пратеници, господин заменик министер, не сте расположени да одговорите на дел од прашањата на опозцијата. Тоа впрочем се случуваше и во првото читање. Ние како пратеници апелираме од собраниската седница дека амбиентниот воздух во Република Македонија, особено во градот Скопје, ќе говорам за градот Скопје и особено за општината Центар каде што живеам, не е ни приближно до онаа граница каде што луѓето можат безбедно да се движат и живеат. Се сеќавате кога мерната станица за амбиентниот воздух на улица Македонија ја промовираше Владо Тинекс, градоначалникот на општина Центар, најави дека такви мерни единици ќе има во цела  општина Центар, сега гледаме веќе неколку дена мерната единица е исклучена, но не знам од кои причини. Веројатно на Владата и на Владо Тинекс градоначалникот на општина Центар не им одговара да се мери амбиентниот воздух во општина Центар. Ќе говорам конкретно за градот Скопје и општина Центар. Вие тука немате одговор, во ред. Во законот кој го предлагате на оваа седница, мислам на дополнетиот предлог на закон за подобрување на квалитетот на амбиентниот воздух велите дека со ова законско решение ќе се донесе краткорочен акционен план за заштита на амбиентниот воздух. Одите и понатаму и велите согласно оценката на квалитетот на амбиентниот воздух ќе се изготви план за квалитет на воздухот на зоните и агломерниците со цел да се постигне соодветната гранична вредност. Понатаму во Законот велите дека министерот кој е надлежен за оваа проблематика ќе ги определи општините кои имаат загадување на воздухот над граничните вредности, да определат стратегија, да подготват план, така пишува во Законот со кој ќе ги преземат сите мерки да се подобри амбиентиот воздух и градоначалникот на општина Центар Владо Тинекс ја презема првата мерка за подобрување на амбиениот воздух и ја укина мерната станица. Тоа е првата работа. 
Втората работа кога мерната станица на улица Македонија во општина центар покажа дека загадувањето е поголемо три пати од дозволеното министерот за животна средина очекувајќи граѓаните на прес конференција дека ќе им соопшти како државата ќе се справи со таа аномалија, едноставно даде одговор, граѓаните кои немаат потреба да не излегуваат од своите домови. Тоа беше втората мерка. 

Согласно стратегијата што ја предвидувате во Законот изготвување на план и програма за надминување на оваа аномалија, како тоа во општина Центар, покрај се она што се случува заради бизнис интересите на градоначалникот Владо Тинекс, инаку ќе направам мала дигресија, тоа граѓаните на Република Македонија мора да го знаат, општина Центар и градоначалникот Владо Тинекс е единствената општина во историјата на независна Македонија која, како градоначалник неговото влијание го злоупотреби и две катни гаражи ги преименува во Тинекс самопослуги. 

Светлана Јакимовска: Господине Мисовски сега службите ме информираа дека системот е нешто блокиран и мора да направиме пауза од 5-6 минути за да се рестартира системот па потоа ќе се јавите повторно за збор. 

(пауза)

Трајко Вељаноски: Продолжуваме со работа.

Со оглед на тоа што се надминаа техничките проблеми, останатото време што го има говорникот господинот Горан Мисовски сега ќе го искористи. 

Повелете господине Мисовски. 

Горан Мисовски: Благодарам претседателе. 

Не знам дали беше намерно или ненамерно, но се случуваат технички грешки. Но, во моментот кога погледнав во една од колешките така го беше притиснала дугмето за реплика и велам сигурно вечер од Владо Тинекс ќе добие 30% попуст, се што ќе испазари денес во маркетите на Владо Тинекс ќе добие 30% попуст.

Господине заменик министер еве да се вратиме на дебатата, иако непријатно е кога во сред дискусија ќе ви цркне системот за говор, но ќе се обидам да ја вратам темата околу законското решение што го предлагате за подобрување на квалитетот на амбиентниот воздух и ќе продолжам таму каде што застанав. 

Согласно законското решение предвидувате надлежното министерство што го предлага ова законско решени со сите свои механизми ќе определи општина во рамките на надлежностите на надлежното министерство кое ќе мора да го донесе ова планско решение и акциониот план за подобрување на амбиениот воздух. Сега навистина ме интересира како вие како Министерство што сега се случува во општина Центар . 

Европски стандард е да се дисперзира сообраќајот од централното градско подрачје кон територијата. За тоа постои посебна студија за одржлив развој со која со шведската Агенција СИДА има потпишано градот Скопје. Таа студија укажува на тогашниот градоначалник кога била потпишана студијата, на сегашниот, на идните градоначалници дека тој европски стандард согласно законските норми кои сега вие ги предлагате во ова законско решение треба да се трудат градоначалниците густината на сообраќајот во централното градско подрачје да ја дисперзираат кон периферијата. Сега не знам зошто вие како заменик министер кој го брани ова законско решение не чувствувате за потреба да потврдите или да демантирате дека постои таков европски стандард, или не постои. Ако ние како Република Македонија се стремиме да бидеме членка на Европската унија  сигурно некој во Брисел ќе не праша зошто одите спротивно на европските нормативи. Значи, во општина Центар сега во моментот актуелниот градоначалник со поддршка на ВМРО ДПМНЕ промовира класично насилие и криминал, на зелени површини кои треба да го пречиствуваат воздухот се вцртуваат маркици, утврдени површини кои биле пред 40 години утврдени надвор од ГУП. Конкретно во општина Центар спроти хотелот Бристол две згради од по 30 метри, со кое поединечно во секоја зграда се вцртуваат по 165 возила. Значи преку 300 возила само на неколку метри квадратни и плус тоа градоначалникот надвор од овие европски стандарди, со поддршка на бизнис елитата во ВМРО ДПМНЕ на само 300 метри простор вцртува три катни гаражи, или последната од 26 метри каде се предвидуваат дополнителни 500 возила. 

Сега вие предлагате законско решение за програма, план, акционен план каде државата треба да се грижи да го подобри амбиентниот воздух во Градот Скопје и општина Центар, меѓутоа бизнис крилото во ВМРО ДПМНЕ, она што се случува сега на криминален начин, ги побива сите ваши проекти и прогнози и заложби за подобрување на амбиениот воздух. Ме интересира како вие како министерство ќе го конторлирате ова насилие. Мора да излезете и на граѓаните во Скопје, во центар да им кажете, ние како Министерство сме проевропски ориентирано, денес се така се дели. Како ие како Министерство ќе контролирате едно вакво насилно однесување на ВМРО ДПМНЕ во општина Центар, промовирано преку Владо Тинекс градоначалникот. Во таа студија со Шведската агенција СИДА што ја потпишал претходниот градоначалник точно и прецизно стои дека во 2010 година прогнозите се дека ќе има 235 патнички возил на илјада жители. Сега сме веќе 2012 година и таа бројка поминува над 300 возила. Како сега во услови на постоење на вакво законско решение ќе го надминеме овој проблем со дополнителна концентрација на возџила во општина Центар каде автоматски ќе се зголеми загдувањето.Затоа мерната станица на улица Македонија сега не работи. Каде е ветувањето на градоначалникот на општина центар дека ќе има неколку такви во оптина Центар. Не можете вие на граѓаните во 21 век да им кажете, кога има големо загадување седете си дома. Прво, тоа не е професионално од страна на министерот, ајде грдоначалникот да го оставиме на страна. Граѓаните на општина Центар бараат одговори како ќе се врши контролата во општина Центар вкучително и сите опшптини согласно член 26 од Законот што како дополнет предлог ни доаѓа во ова Собрание, Закон со кој треба да се подобри амбиентниот воздух. 

Ги повикувам пратениците од Скопје, ние сме променливи во ова Собрание, после нас ќе дојдат други пратеници, но нашите семејства во Скопје ќе останат да живеат во еден хаос, во едно загадено Скопје, особено презагадено општина Центар и тоа само заради профит и бизнис интереси, да се донесат дополнително нови илјада возила надвор од стандардот што веќе го надминуваме од 234 на 300 возила на илјада жители. Зошто само заради бизнис интересите граѓаните во општина Центар да страдаат. 

По трет пат ве повикувам господине заменик министер, кажете ми постојат ли овие европски стандарди, има ли механизам Министерството за животна средина да го контролира овој урбан хаос, ова насилие што се случува во о пштина Центар. 

За безбедносниот аспект и носењето дополнително на околу илјада возила на мала површина во Центарот на Скопје, во друга тема и веројатно ќе говориме на некоја друга комисија или по некое друго законско решение, но вие сте должни, ако живеете во Скопје, да дадете одговор на граѓаните на Скопје, дали Министерството за животна средина може да го контролира ова насилие што сега го промовира ВМРО ДПМНЕ со поддршка на градоначалникот на опшптина Центар Владо Тинекс. 

Трајко Вељаноски: Благодарам. 

За реплика е јавен господинот Ѓорѓи Коџобашиев, повелете. 

Ѓорѓи Коџобашиев:  Благодарам. 

Господине Мисовски грижата за здрава животна средина треба да биде континуиран процес на било која Влада. Дозволете ми да ви кажам дека на протестот против рестартирањето на Топилницата во Велес, покрај најмасовно запаметеното собирање на граѓаните учествуваа и тројцат пратеници во Собранието на Република Македонија од власта и од опозицијата, од општина Велес и градоначалникот на општина Велес. За истиот проблем и претседателот на државата и претседателот на Владата јавно истакнаа дека нема да дозволат во Велес и било каде во државата да страдаат граѓаните односно без соодветна заштита на животната средина нема да се дозволи работење на било кој загадувач. Секако тоа треба да биде проследено со законски решенија. Во таа смисла и дополнувањето на овој закон. Затоа би ве замолил по вакви законски решенија да не внесуваме политика. Благодарам. 

Трајко Вељаноски: Благодарам. 

Контра реплика господинот Горан Мисовски, повелете. 

Горан Мисовски:  Благодарам на репликата. 

Сакам на почетокот, во име на НСДП да дадам силна поддршка на невладината организација Грин Пауер, така се изборуваат интересите во сопствената општина, а не како што тоа го прават пратениците од Скопје или општина Центар. 

Но да се вратиме на темата за да ви доловам што се случува во општина Центар. 

Согласно Законот за шуми, во сопствениот двор да исечете едно дрво морате да ја информирате шумската полиција. Не ви дозволуваат да го напрвите тоа ако не се маркира дрвото. Во општина Центар се сече се од корен, сите зелени поршини се уништуваат само за Владо Тинекс да има уште 2 Тинекс маркети, само за бизнис елитата на ВМРО ДПМНЕ да има профит со тоа што блиските фирми на ВМРО ДПМНЕ на нелегален начин ќе направат три згради од по 30 метри и ќе го делат профитот и после тоа со тој  профит ќе купуваат граѓани на изборите. 

Трајко Вељаноски: Благодарам. 

Бидејќи е исцрпена листата на пријавени за збор, констатирам дека претресот по членовите 15 и 17 е завршен. 

Врз основа на член 156 став 2 од Деловникот на Собранието, за седницата на Собранието не се поднесени амандмани на дополнетиот предлог на закон. 

Поради тоа што Собранието не усвои ни еден амандман на дополнетиот предлог, врз основа на член 162 од Деловникот преминуваме на гласање по Предлогот на закоот во целина. 

Предлогот на законот во целина го ставам на гласање.

Ве повикувам да гласаме. 

Вкупно гласаа 59 пратеници, од нив з Предлогот на закон гласаа сите 59, воздржани и против нема. 

Констатирам дека Собранието го донесе Законот за изменување и дополнување на Законот за квалитет на амбиениот воздух.
Молам службите да утврдат точен број на присутни пратеници во салата, за да се увери пратеникот дали има или нема кворум.

(Службите утврдуваат точен број на присутни пратеници во салата)

Во салата има 62 пратеници, мислам дека со 62 пратеници има кворум.

Осум, господине Мисовски, осум и осум и 46, колку што јас знам математика, како што ме учеле е 62. А од 123 пратеници, 62 се доволни за кворум.

Благодарам. 

Констатирам дека Собранието го донесе Законот за изменување и дополнување на Законот за квалитет на амбиентниот воздух.

Минуваме на точка 23 - Предлог на закон за дополнување на Законот за заштита на природата - второ читање.

Извештаите на Комисијата за транспорт, врски и екологија, како матично работно тело и на Законодавно правната комисија на Собранието на Република Македонија ви се доставени.

Комисијата за транспорт, врски и екологија,  како матично работно тело и на Законодавно правната комисија не поднесоа дополнет предлог на закон бидејќи на нивните седници не беа усвоени амандмани што  е услов за изготвување на дополнет предлог на закон.

Со оглед на тоа што не е поднесен дополнет предлог на закон на кој може да се поднесуваат амандмани за седницата на Собранието, преминуваме на одлучување по Предлогот на законот во целина.

Предлогот на законот во целина го ставам на гласање.

Ве повикувам да гласаме.

Благодарам.

Вкупно гласаа 54 пратеници. Од нив за Предлогот на законот гласаа сите 54, воздржани нема, против нема.

Констатирам дека Собранието го донесе Законот за дополнување на Законот на Законот за заштита на природата.

Минуваме на точка 24 - Предлог на закон за престанок на важење на Законот за прогласување на локалитетот Алшар за споменик на природата - второ читање.

Извештаите на Комисијата за транспорт, врски и екологија, како матично работно тело и на Законодавно правната комисија на Собранието на Република Македонија ви се доставени.

Комисијата за транспорт, врски и екологија,  како матично работно тело и на Законодавно правната комисија не поднесоа дополнет предлог на закон бидејќи на нивните седници не беа усвоени амандмани што  е услов за изготвување на дополнет предлог на закон.

Со оглед на тоа што не е поднесен дополнет предлог на закон на кој може да се поднесуваат амандмани за седницата на Собранието, преминуваме на одлучување по Предлогот на законот во целина.

Предлогот на законот во целина го ставам на гласање.

Ве повикувам да гласаме.

Благодарам.

Вкупно гласаа 55 пратеници. Од нив за Предлогот на законот гласаа сите 55, воздржани нема, против нема.

Констатирам дека Собранието го донесе Законот за престанок на важење на Законот за прогласување на локалитетот Алшар за споменик на природата.

Минуваме на точка 25 - Предлог на закон за дополнување на Законот за платниот промет - второ читање.

Ги замолувам пратениците да не излегуваат од салата затоа што преоѓаме на гласање. Да бидеме коректни и спрема колегите пратеници тука, но и спрема јавноста, а особено спрема граѓаните на Република Македонија кои не плаќаат. 

Благодарам. 
Извештаите на Комисијата за финансирање и буџет, како матично работно тело и на Законодавно правната комисија на Собранието на Република Македонија ви се доставени.

Комисијата за финансирње и буџет,  како матично работно тело и на Законодавно правната комисија не поднесоа дополнет предлог на закон бидејќи на нивните седници не беа усвоени амандмани што  е услов за изготвување на дополнет предлог на закон.

Со оглед на тоа што не е поднесен дополнет предлог на закон на кој може да се поднесуваат амандмани за седницата на Собранието, преминуваме на одлучување по Предлогот на законот во целина.

Пред да го ставам законот во целина на гласање, молам службите да утврдат точен број на присутни пратеници во салата, со оглед на тоа што неколку пратеници во меѓувреме излегоа од салата за да не гласаат

Повелете.

Молам службите да утврдат точен број на присутни пратеници во салата.

(Службите утврдуваат точен број на присутни пратеници во салата)

Во салата има 58 пратеници сега, затоа што одреден број пратеници, што довикува господинот Мисовски, од неговата пратеничка група ја напуштија салата и затоа нема доволно, 62 пратеници.

Да бидеме коректни господине Мисовски.

Ве молам, не довикувајте од место.

Ги замолувам пратениците да влезат во салата за да има доволно пратеници да може да се гласа. Особено оние пратеници кои беа тука, а во меѓувреме излегоа, ги замолувам.

Ги повикувам пратениците да влезат во салата, ги замолувам, особено оние пратеници кои се тука да не излегуваат.

Сепак, господо колеги, ве замолувам, ние имаме право, но имаме и обврски кон граѓаните на Република Македонија. Без оглед дали сме пратеници од власта или од опозицијата, кога одиме на благајна не прашуваме дали сме пратеници од власта или опозицијата, можеби некои се прво во благајната на Собранието на Република Македонија.

Ги замолувам пратениците да влезат во салата.

(Пратеници влегуваат во салата)

Благодарам. 

Предлогот на законот во целина го ставам на гласање.

Ве повикувам да гласаме.

Благодарам.

Вкупно гласаа 55 пратеници. Од нив за Предлогот на законот гласаа сите 55, воздржани нема, против нема.

Констатирам дека Собранието го донесе Законот за дополнување на Законот за платниот промет.

Минуваме на точка 26 - Предлог на закон за задолжница - второ читање.

Извештаите на Комисијата за финансирање и буџет, како матично работно тело и на Законодавно правната комисија на Собранието на Република Македонија ви се доставени.

Комисијата за финансирање и буџет,  како матично работно тело и на Законодавно правната комисија не поднесоа дополнет предлог на закон бидејќи на нивните седници не беа усвоени амандмани што  е услов за изготвување на дополнет предлог на закон.

Со оглед на тоа што не е поднесен дополнет предлог на закон на кој може да се поднесуваат амандмани за седницата на Собранието, преминуваме на одлучување по Предлогот на законот во целина.

Предлогот на законот во целина го ставам на гласање.

Ве повикувам да гласаме.

Благодарам.

Вкупно гласаа 59 пратеници. Од нив за Предлогот на законот гласаа сите 59, воздржани нема, против нема.

Констатирам дека Собранието го донесе Законот за задолжница.

Колеги пратеници, би ве замолил за уште пет минути трпение, со оглед на тоа што после имаме обврска во Домот на АРМ по повод Денот на Европа, за пет минути ќе прекинам и ќе продолжиме во 15,00 часот.

Минуваме на точка 27 - Предлог на закон за изменување и дополнување на Законот за основање на Агенција за промоција и поддршка на туризмот во Република Македонија - второ читање.

Извештаите на Комисијата за економски прашања, како матично работно тело и на Законодавно правната комисија на Собранието на Република Македонија ви се доставени.

Комисијата за економски прашања,  како матично работно тело и на Законодавно правната комисија не поднесоа дополнет предлог на закон бидејќи на нивните седници не беа усвоени амандмани што  е услов за изготвување на дополнет предлог на закон.

Со оглед на тоа што не е поднесен дополнет предлог на закон на кој може да се поднесуваат амандмани за седницата на Собранието, преминуваме на одлучување по Предлогот на законот во целина.

Предлогот на законот во целина го ставам на гласање.

Ве повикувам да гласаме.

Благодарам.

Вкупно гласаа 56 пратеници. Од нив за Предлогот на законот гласаа сите 56, воздржани нема, против нема.

Констатирам дека Собранието го донесе Законот за изменување и дополнување на Законот за основање на Агенција за промоција и поддршка на туризмот во Република Македонија.
Минуваме на точка 28 - Предлог на закон за изменување на Законот за инвалидски организации - второ читање.

Извештаите на Комисијата за труд и социјална политика, како матично работно тело и на Законодавно правната комисија на Собранието на Република Македонија ви се доставени.

Комисијата за труд и социјална политика,  како матично работно тело и на Законодавно правната комисија не поднесоа дополнет предлог на закон бидејќи на нивните седници не беа усвоени амандмани што  е услов за изготвување на дополнет предлог на закон.

Со оглед на тоа што не е поднесен дополнет предлог на закон на кој може да се поднесуваат амандмани за седницата на Собранието, преминуваме на одлучување по Предлогот на законот во целина.

Предлогот на законот во целина го ставам на гласање.

Ве повикувам да гласаме.

Благодарам.

Вкупно гласаа 58 пратеници. Од нив за Предлогот на законот гласаа сите 58, воздржани нема, против нема.

Констатирам дека Собранието го донесе Законот за изменување на Законот за инвалидските организации.

Тука ја прекинувам седницата.

Продолжуваме во 15,00 часот.
(По паузата седницата продолжи со работа во 15,17 часот)
Трајко Вељаноски: Продолжуваме со работа.

Минуваме на точката  29 - Предлог на закон за престанување на важење на Законот за Републичкиот завод за унапредување на домаќинствата по скратена постапка
Предлогот на законот и извештаите на Комисијата за труд и социјална политика како матично работно тело и Законодавно-правната комисија ви се доставени односно поделени.

Комисијата за труд и социјална политика како матично работно тело и Законодавно-правната комисија не поднесоа дополнет предлог на закон бидејќи на нивните седници не беа усвоени амандмани што е услов за изготвување на дополнет предлог на закон.

Отворам општ претрес.

Ги повикувам предлагачот и пратениците кои сакаат да говорат по општиот претрес по Предлогот на законот да се пријават за збор.

Благодарам.

Бидејќи нема пријавени за збор констатирам дека општиот претрес по Предлогот на законот е завршен.

Со оглед на тоа дека не е поднесен  дополнет предлог на закон на кој може да се поднесуваат амандмани на седницата на Собранието преминуваме на одлучување на Предлогот на законот во целина.

Ги повикувам пратениците да влезат во салата  за да прејдеме на гласање.

Повикувам  пратениците да влезат во салата за прејдеме на гласање.

Молам службите да утврдат точен број на присутни пратеници во салата.

Молам пратениците да влезат во салата за да прејдеме на гласање.

Молам службите да утврдат точен број на присутни пратеници во салата.

( службите ги пребројуваат присутните пратеници во салата.)

Во салата има доволни пратеници  за да може полноважно да се гласа.

Ги замолувам пратениците да седнат на своите места за да преминеме на гласање.

Предлогот на законот во целина го ставам на гласање.

Ве повикувам да гласаме.

Благодарам.

Вкупно гласаа 62 пратеници. Сите 62 гласаа за, нема воздржани, нема против.

Констатирам дека Собранието го донесе Законот за престанување на важење на Законот за Републичкиот завод за унапредување на домаќинствата.

Минуваме на точка 30 - Предлог на закон за изменување и дополнување на Законот за Македонската академија на науките и уметностите, по скратена постапка, второ и трето читање

Извештаите на Комисијата за образование, наука и спорт  како матично работно тело и Законодавно-правната комисија ви се доставени односно поделени.

Ве известувам дека врз основа на точка 2 од Амандманот 10 од Уставот на Република Македонија и член 11 став 4 од Законот за Комитетот за односи меѓу заедниците, овој закон се донесува со мнозинство гласови од присутните пратеници, при што мора да има мнозинство гласови од присутните пратениц кои припаѓаат на заедниците кои не се мнозинство во Република Македонија. 

Комисијата за образование, наука и спорт  како матично работно тело и Законодавно правната комисија не поднесоа дополнет предлог на закон бидејќи на нивните седници не беа усвоени амандмани што е услов за изготвување на дополнет предлог на закон.

Отворам општ претрес.

Ги повикувам предлагачот и пратениците кои сакаат да говорат по општиот претрес по Предлогот на законот да се пријават за збор.

Благодарам.

За збор се јави и има збор господинот Зеќири Изет, повелете.

Изет Зеќири: Почитуван претседател, почитувани пратеници, почитуван министер.

Пред нас е  Предлог на закон за изменување и дополнување на Законот за Македонската академија на науките и уметностите по скратена постапка и првенствено ќе ви кажам дека овој Предлог закон предложен од страна  на Министерството за образование, наука и спорт и од Владата  мислам дека е предлог закон кој што според моето мислење треба да добие подршка поради фактот дека со овој Предлог закон се интервенира во делот на редовни членови на Академијата и  другите надворешни членови на Академијата и дописни членови и почесни членови.  Со овој закон се укинува дописен член и наместо овој статус, статус на дописен член се дава можност да членовите на МАНУ  да бидат и научните работници, односно да бидат членови на Академијата и работниците во состав на Академијата. 

Законот за Академијата посебно членот 4 став 1 од Законот кој што се менува на дополнителен начин утврдува дека е редовен член на Академијата за редовни членови  се избираат истакнати научници или уметници чии што индивидуални  научни трудови, или пак уметнички остварувањав претставуваат високи достигнувања и се меѓународно признати. Токму овие поединци се државјани на Република Македонија. тоа што е битно е  ставот 2 со кој што се утврдува дека дописни членови на Академијата се избираат истакнати научници, или уметници чии индивидуални научни трудови, или уметнички остварувања претставуваат значаен придонес и меѓународно признати кои  постојано живеат во Република Македонија.

Ова значи дека членовите на Академијата во работен состав може да  се здобијат со статус член надвор од работниот состав,  а член на Академијата надвор од работниот состав може  да се здобие со статус на дописен или редовен  член. Ова е новината која што се воведува, член во работен состав може да  предложат секциите во одделенијата во Академијата, Универзитетските сенати, наставно научните  совети, уметничките совети, потоа советите на научните институции. Ова претставува новина Академијата како  херметички затворена досега институција да  може да се даде можност во Академијата да  пристапат, да влезат и научници и  истражувачи, луѓе кои што имаат резултати во научно истражувачката област, истражувачки работи, индивидуални арботи кои што даваат придонес во науката во Република Македонија. тие преку овој Предлог на закон да можат да бидат членови, во почеток како членови во  рамка на работен состав, меѓутоа со можност да бидат редовни членови на Академијата.

Јас мислам дека овој  Предлог на закон дава можност МАНУ покрај возрасните лица, зрелите лица, затоа што тоа било стандард за да бидат членови на Академијата, сњга можат да станат членови на Академијата и млади лица кои што имаат постигнато резултати во науката. Како член на Академијата во работен  состав со текот на годините да поминат на позиција на редовен член  на Академијата.

Инаку сакам да кажам дека  Академијата на науките има 41 академик каде  што само двајца се Албанци. тоа е Алајдин Абази во техничките науки и Луан Старова во  областа на лингвистиката и книжевноста.

Исто така сакам да кажам  дека оваа  институција, без да навлегувам во детали околу многу прашања кои што биле навредувачки за јавноста и за некои елементи на соживотот, посебно како што беше случајот со  енциклопедијата, тоа што е битно и за кое што  го охрабрувам министерот за овој поднесен предлог е дека во сите  одделениј на науката и уметн остите и тоа во лингвистичките или  јазичното оделение и на научната култура во одделението на социјални  науки, или медицински науки во одделението за природно матеметички и биотехнички науки, или пак одделението за  технички науки и уметничкото одделение да може да се вклучат и млади научници кои што на ниту еден начин досега  немеле пристап да бидат членови на оваа Академија.

Вистина е дека во сите овие  одделенија  има професори, има еминентни, истакнати лица кои што  имаат резултати во областа на науката, меѓутоа сепак е неприфатливо доколку ние имаме над 12 универзитетски центри, или пак  центри  во кои што се учи на албански јазик да немаме  ниту еден примен академик во последните години во оваа Академија. Значи сега имаме објавен конкурс. Пријавени се 35 кандидати. Тројца од нив за Албанци. Меѓутоа не веруваме дека овие тројца кандидати  од овој состав на Академијата ќе добијат зелено светло. Навистина е за жал кога Македонија има речиси 150 студиски програми кои што се одвиваат и на албански јазик. Има многу научници кои што може да бидат надворешни членови на Академијата, како што е случајот со научниците што ги имаме во одделенијата што се од сите делови на поранешна Југославија, од Европа и во ниту едно одделение освен надворешниот член Али Алиу немаме некои научник или пак освен фактот што е Ферит Мурати кој што е нобеловец. 

Да заокружам мислам дека овој Предлог закон треба да добие подршка, треба да се отвори вратата на Академијата да може таму да пристап млади луѓе кои што имаат енергија, имаат желба за натпревар, имаат ентузијазам за научно истражувачка работа и лека полека Академијата за науките и уметностите на Република Македонија да може го добие епитетот на највисока научна истражувачка институција која што ќе рефлектира  не само еднонационално едноумие, туку ќе рефлектира и мултинационален соживот, научен истражувачки живот на самата Република Македонија.

Трајко Вељаноски:

Бидејќи е исцрпена листата на пријавени за збор констатирам дека општиот претрес по Предлогот на законот е завршен.

Со оглед на тоа дека не е поднесен  дополнет предлог на закон на кој може да се поднесуваат амандмани на седницата на Собранието преминуваме на одлучување на Предлогот на законот во целина.

Ве потсетувам дека врз основа на точка 2 од Амандманот 10 од Уставот на Република Македонија и член 11 став 4 од Законот за Комитетот за односи меѓу заедниците, овој закон се донесува со мнозинство гласови од присутните пратеници, при што мора да има мнозинство гласови од присутните пратеници кои припаѓаат на заедниците кои не се мнозинство во Република Македонија. 

Предлогот на законот во целина го ставам на гласање.

Ве повикувам да гласаме.

Благодарам.

Вкупно гласаа 68 пратеници. Од нив за Предлогот на законот гласаа сите 62, нема воздржани, нема против.

Ги молам пратениците кои припаѓаат на заедниците кои не се мнозинство во Република Македонија да се произнесат по Предлогот на законот.

Ве повикувам да гласаме.

Благодарам.

Вкупно гласаа 12 пратеници. Од нив за Предлогот на законот гласаа сите 12, нема воздржани, нема против.

Констатирам дека Собранието го донесе Законот изменуваљње и дополнување на Законот за Македонската академија на науките и уметностите.

Минуваме на точка 31 - Предлог на закон за задолжување на Република Македонија со заем кај Меѓународната банка за обнова и развој - Светска банка по Договорот за заем за дополнително финансирање на Проектот за подобрување на општинските услуги, по скратена постапка, второ и трето читање
Овој Предлог закон штом ќе ги разгледаат комисиите и штом се создадат деловнички можности тогаш ќе го гледаме.

Минуваме на точката 32 - Дополнет предлог на закон за изменување и дополнување на законот за електронските комуникации по скратена постапка, второ и трето читање
Дополнетиот предлог на Комисијата за транспорт,  врски и екологија како матично работно тело и Законодавно правната комисија ви е доставен.

Отворам општ претрес и претрес по членовите 1,3 и 6 на дополнетиот предлог. 

Ги повикувам предлагачот и пратениците кои сакаат да говорат по општиот претрес по претресот на членовите 1, 3 и 6 на Дополнетиот предлог на закон да се пријават за збор

Благодарам.

За збор се јави и има збор министерот за информатичко општество, повелете.

Иво Ивановски: Благодарам претседателе.

Почитувани пратеници, дозволете ми на кратко да ја облазложам потребата за донесување на овој закон за изменување и дополнет закон за електронска комуникации по скратена постапка  поради неопходноста од   дополнителниот опсег на фреквенции  што го бараат операторите. Имено станува збор за неколку измени во овој закон и тоа се воведува една нова постапка за издвање за поединечно одобрување за користење на радиофреквенции, а тоа е постапка на јавен тендер со јавно наддавање. Тоа значи кога се издаваат радиофреквенциите како државен ресурс, до колку има повеќе заинтересирани странки да можат да одат на јавно наддавање, а останите постоечки правила како што беше со јавно наддавање и  по повик и постапка на барање, јавен тендер сеуште останува. Значи останува постапката по барање, останува постапка јавен повик, јавен тендер и сега се воведува ново јавен тендер со јавно наддавање. 

Дополнително во овој закон се дефинираат дефиниции кои што ќе се користат и ќе се применуваат со исклучувањето на аналогната телевизија која што ќе настане од први јуни 2013 година и тоа аналогно емитување ќе премине во дигитално емитување. 

Тука се споменуваат дефинициите за дигитален  територијален мултиплекс, дигитален територијален систем, оператор на дигитален мултиплекс, оператор на дигитален теритоиријален систем и дигитален применик.

За останатото не би сакал многу да образложувам за не го одземам вниманието на пратениците. До колку има прашања стојам на располагање да ви одговорам. Благодарам. 

Трајко Вељаноски: Благодарам. 

Има збор госпоѓа Билјана Казанџиска, повелете.

Билјана Казанџиска: Благодарам почитуван претседателе, почитувани колеги пратеници,

Господине министер, со планот за дигитализација по препорака на Советот на Европа до јуни 2012 година сите членки на Европската унија мора да направат исклучување на аналогните предаватели и вклучување во дигитални. Значи, таков премин треба да се направи кај нас во нашата држава до јуни 2013 година. Дигиталниот свичок е предвидено за телевизии со планот за дигитализација со мултиплекс, или т.н. муксови. Еден од трите муксови е даден на Словенија телеком, во овој момент го користи Бум ТВ, а трите мукса ги користи Словенија телеком бидејќи во времето кога е распишан еден таков тендер ОНЕ тогаш дал изјава дека бесплатно ќе ги емитува дигитално-територијалните телевизија и радија како што се Канал 5, Сител и МРТВ се додека не се направи друг дигитален мултиплекс што ќе ги превземе сите овие телевизии. Оттука теристеријалните телевизии имаат, односно поднесоа еден вид на барања како неформална група за нов оператор во дигиталната мрежа, или да користат еден од овие муксови. Интересот на ОНЕ е да ги тргне од неговата мрежа, значи, телвизиите Сител, Канал 5, Телма, Алсат и на нивно место нормално да си приклучи странски канали. Наместо државата да добие сопствени програми преку дигиталниот мултиплекс, ОНЕ ќе го претвори во кабелски оператор што ќе емитува само странски програми и на тој начин ќе бидат отстранети домашните Сител, Канал 5, Телма и Алсат и овде во овој случај  домашните теристеријални телевизии со право стравуваат дека ОНЕ ќе ги исклучи и дека кога ќе дојде тој нов оператор, бидејќи АЕК веќе има поднесено барање за нов мултиплекс. Доколу има интерес ова барање, но во овој момент интерес по ова барање знаете претставниците од АЕК и вие од Министерството знаете дека до завршувањето на јавниот повик до сега се има пријавено само еден. Во овој момент доколку се јави поголем интерес ќе се распише тендер и доколку државата има ресурс, значи во фрекфренции ќе биде даден на конкурс, а конкурсот ќе го добие нов оператор на телекомуникациски мрежи со дигитален мултиплекс. Во овој момент благодарение на Советот и на Агенцијата во ресурсот е ослободен од фрекфренциите на А1 и доколку овде не беа слободни овие фрекфренции, тогаш во државата во овој момент ќе немаше слободен ресурс. На оваа слободна фрекфренција сега е распишан овој јавен повик и одеднаш се покажува желба, се покажува интерес,  а во едно се знае и кој ќе го земе, или кој ќе го добие, бидејќи како што споменав во моментот има пријавено  само еден.

Сега се поставува прашањето кога се утврди дека постои вака голем интерес за распишување на овој јавен повик, бидејќи јавниот повик се распиша во трети месец, а заврши на први мај. Значи, непосредно пред донесување, односно пред гласање на овој закон. На пример во споредба со нашата околина во Хрватска кога распиша еден ваков јавен повик, истиот го доби тој оператор што понуди најниска цена да ги пренесува домашните теристоријални телевизии и државата склучува договор со вакви услови. Во овој момент во нашата држава ОНЕ нема ваков договор за пренесување на домашните теристоријални телевизии, туку тоа едноставно го прави по желба. Со влегување на овој нов оператор, или доделување на овие мултиплекси ќе се случат две работи, државата ќе склучи договор со оној што понудил најдобри цени за домашните оператори, но во едно ќе им наложи на домашните дифузери да се префрлат на новиот мултиплекс и да платат за да им се обезбеди емитување. На пример во Словенија кога Норвешкиот телком го доби тендерот истиот побара 500 илјади евра за пренесување на ПОП ТВ, а државата во услови да јавниот радиодифузер е емитуван бесплатно. На тој начин новиот провајдер добива сигурни приходи од приватните телевизии на кои АЕК едноставно ќе им нареди  да се префрлат на таа фрекфренција на пример од БУМ ТВ да бидат префрлени на новиот провајдер, за цената ќе се договорат АЕК и новиот провајдер, а ќе ја платат приватните медиуми. На овој начин Агенцијата ќе заработи дополнително од новиот профајдер, а исто така ќе платат и оние кои сега моментално во овој момент користат сателит, а сега треба да добијат дозволи за теристеријално емитување, тоа се телевизиите Канал 5 плус, Сител плус, сите оние останати 17 регионални или останати сателитски итн. Сите овие ќе бидат префрлени на новиот провајдер ќе им биде раскината дозволата за сателитско емитување, а ќе им биде дадено нова дозвола за теристоријално емитување на дигитален мултиплекс.

Втора друга т.н. фарса во овој закон е во членот 13 каде што ЈПМРД е должно да ги пренесува членот 13 ставот 2 бесплатно националното теристоријални и регионални телевизии. Значи ова е според законот. Во овој момент ЈПМРД има мултиплекс кој што собира од 8 до 10 канали, а новиот корисник ќе има три мултиплекси, како што гледам во барањето со по десет канали, значи едни од оние два имаме за национално покривање и еден имаме за регионално покривање. ЈПМРД во овој момент нема капаците...

Претседателе ќе ве замолам да воспоставите ред.

Трајко Вељаноски: Ве молам колеги да бидеме корекни, повелете.

Билјана Казанџиска: ЈПМРД во овој момент нема капацитет да ги пренесува бесплатно сите, туку ЈПМРД ќе има основна задача како и според законот по членот 13 ставот 2 да ги пренесува каналите на МРТВ и тоа во ХД телевизија. Значи, ако ЈПМРД во тој  мултиплекс има простор, има место за осум, кога ќе бидат во ХД кога ќе се наполни ресурсот бидејќи во исто време МРТВ има прва програма, втора програма, Собраниски канал, во меѓувреме може да се отвори програма на националност и спортска програма, детска програма итн, и тогаш ќе се наполни целиот ресурс од мултиплексот и за останатите веќе ќе нема место. Значи, останатите Канал 5, Сител, Телма, едноставно веќе нема да имаат можност да бидат бесплатно емитувани преку овој мултиплекс. Во тој случај ќе се упатат кај новиот оператор. Новиот оператор ќе им одговори дека тој има одлука, договор со Агенцијата за електронски комуникации и да им плати одредена сума, значи овие 17 сателитски и теристоријални ќе вложат поголем број, поголема позначајна сума на пари да не карихирам со бројки, значи овде месечно ќе се влеваат поголема сума на пари кај новиот оператор кој ќе има трошоци само за лиценца кој треба да ја плати кон А1. Новиот оператор во моментот ќе вложи многу пари, но истиот има можност многу бргу и да ги врати, но овде се создава зависност на телевизиите од новиот оператор со овие мултиплекси. Значи, ако во ЈПМРД веќе нема место ќе бидат упатени кон ОНЕ сака да го смени, ОНЕ вели немам обврска да те пренесувам, ЈПМРД вели нема место, тогаш нормално сите овие треба да бидат упатени кон новиот оператор на овие мултиплекси. 

Во останатите земји постојат два-три оператори, на пример во Италија постојат 4 вакви опстојуваат 4 вакви оператори, па радиодифузерите можат да именуваат и да одат кај оние кои што ќе понудат подобри услови за емитување. Доколку кај овие постои неисполнетост на мултиплексот, тогаш државата има право да му биде одземено правото на емитување. Според правилото на Европската унија домашните канали мора да бидат слободни за прием во етер. Новиот провајдер кога ќе го добие тој мултиплекс и кога за него ќе плати нормално дека нема да дозволи слободно пуштање во етер бидеќи за истото тоа тој платил на Агенцијата за елктронски комуникации. Народот во овој случај нема да добие бесплатен дигитален сигнал бидејќи истите овие сигнали ќе бидат кодирани, а да се плати претплата и да се гледа Сител, Канал 5 итн, односно во овој случај граѓаните ќе бидат приморани да купат сетап боксови за да ги гледаат домашните канали. Само МРТВ во овој случај ќе остане слободна во етер и ова можам слободно да констатирам  дека претставува еден дел од бизнисот. Во конкурсот и лиценцата  мора да има исто така невидов, во идинина можеби ќе има мастери опција каде што сите национални и теристоријални телевизии ќе бидат пуштени без код, радијата ќе бидат пуштени без код, а само останатите телевизии од странска продукција и ќе бидат пуштени со код. Го поставив прашањето на Комисијата, не добив одговор, дали новиот оператор ќе кодира. Ако се изврши едно вакво кодирање, каде е правилото од Советот на Европа за телевизии без граници, слободен прием за секого без пари, а со пари да бидат само луксузните односно странските ТВ канал. Ова правило очигледно се задскрива со мултиплексот на МРТВ и како навидум го исполнувате ова правило од Европската унија, но слободно во етер со мултиплексот  на ЈПМРД кој ќе биде полна со МРТВ, а ќе нема место за останситите не може да се каже дека правилото е исполнето односно дека имаме телевизии без граници, или дека овој услов е исполнет. Доколку навистина имате желба и сакате да бидете, да ослободите слободно во етер треба да се обезбедат три вакви мултиплекса што ќе бидат дадени на користење на ЈПМРД. Значи, еден да биде само за каналите на МРТВ, а два од овие да бидат за останатите. Очигледно колегите не ги интересира темата, здодевно им е од ден во ден, значи доколку навистина сакате да обезбедите и да го исполните ова правило и да обезбедите слободно во етер емитување на програми, треба да се обезбедат три вакви мултиплекси. Едниот да биде само за каналите за МРТВ, а два да бидат за останатите корисници кои треба да се емитуваат слободно во етер. На пример, во Хрватска ХТВ со своите канали го наполни мултиплексот. Еве, имате прилика колеги сами да утврдите колку многу канали има хрватската телевизија и  со сите свои канали тој веќе наполни еден цел ваков мултиплекс. Вашата тенденција е  во иднина МРТВ да има многу пенали кои ќе бидат нормално под државен интерес како јавен радиодифузер. За него и според законот и по правило секогаш треба да има место, а останатите приватните радиодифузери ќе мораат да се обратат кај овој новиот оператор и таму нормално да платат. Не многу одамна преставници од АЛСАД, од Канал 5, од Телма бараа, имаа поднесено барање, а исто така имаа и разговор со Груевски да имаат свој мултиплекс за да не им се случи на истите овие да бидат рекетирани, или да плаќаат високи цени за нешто што и тие самите во овие услови не ќе можат да го платат. Приватните дифузери бараат тие да вложат пари и да бидат сопственици на мултиплекс. Радиодифузерите имаат исто така изградена своја инфраструктура која сите досегашни постоечки столбови можат слободно да ја направат свој заеднички провајдер. Кога ќе дојде новиот провајдер, или новиот оператор, тој нормално нема во овој момент изградено инфраструктура и треба истиот да изгради нови столбови, или пак да се прикачи на веќе постоечките што не верувам дека некој ќе дозволи за својата инфраструктура да се закачи еден ваков нов провајдер. Значи, новиот оператор освен што ќе заработува  на грбот на радиодифузерите, ќе заработува и огромни пари на саморекламирање на сметка на останатите и со овој закон најголеми губитници ќе бидат и кабелските оператори.

Трајко Вељаноски: Благодарам. 

Реплика има министерот за информатично општество Иво Ивановски, повелете.

Иво Ивановски: Благодарам претседателе.

Значи, ова што го прочитав почитуваната пратеничка доколку членот 12 кој што е предложен во предлог измените на законот не беа ставени. Тогаш нејзината теза ќе држеше. Но, сето ова што го прочитав не е вистина, затоа што во членот 12 се е регулирано спротивно од она што таа го кажа. Значи, АЕК кога ќе добие понуда за оператор на мултиплексите, во рок од 60 дена тој оператор треба да достави техничко решение, треба да достави цени до АЕК на кое што Агенцијата ќе направи една анализа, да види колку се тие цени реални. После тоа со утврдување на тие цени кога станува збор за национални телевизии, или за локални телевизии, можеби и за регионални телевизии, доколку има измени на тие цени, тој ценовник треба да биде прво јавно застапен, а после тоа тие цени треба да бидат повторно одобрени од АЕК. Почитуван пратеник, едно да разјасниме дека цело време зборувавте за сателитски телевизии. Дигитализацијата не важи за сателитски телевизии. Ова е за земски територијални телевизии. Новиот оператор е должен, како што беше и барањето од АЕК, сите национални телевизии и локална телевизија која има барања да бидат емитувани на новната инфраструктура која што ќе ја изгради новиот оператор. И за ваше информирање, споменувате многу технички дефиниции за мултиплекси, не би сакал да навлегуваме во тоа поглавје да ги замараме и пратениците и останатите затоа што нема детално познавање. За тоа  има технологии кои што повикот на АЕК беше токму така насочен, распишан да биде неутрален. Во технологијата не се преферира за да можат да се задоволат сите потреби на сите телевизии во Република Македонија. И на крај, националните телевизии повторно ќе бидат бесплатни за граѓаните на Република Македонија. 

Трајко Вељаноски: Контра реплика има госпоѓа Билјана Казанџиска, повелете.

Билјана Казанџиска:  Господине министер, очигледно сега вие повеќе сте се спремале отколку од Комисијата. Јас никаде не споменав дека сево ова ќе се однесува само на сателитските, туку убаво реков и за националните, теристоријални и за оние кои моментално се пренесуваат преку сателитски програм, преку сателитски. Мора да ги сменат дозволите за да земат дозвола за теристеријално емитување. Тоа се две различни работи. Вие добро ме разбравте, но едноставно така сакате да ги вртите фактите. Каде пишува дека домашните национални ќе бидат бесплатно емитувани преку овој дигитален мултиплекс. И уште нешто да ве потсетам, дека и на Комисија истото го одговоривте, сега го премолчивте дека сите вградени, или нова технологија во телевизорите имало вградено систем за бесплатен канал. Само да ве потсетам дека во Република Македонија нивото на сиромаштија е толку големо што луѓето немаат можности секој да купи една таква технологија за бесплатно да ги следи програмите на националните телевизии. Сите останати мора да се снабдат со сетап боксови за кои државата нема да плати, туку тоа ќе си го обезбедат самите граѓани.
Трајко Вељаноски: Благодарам. 

Господинот Макрадули Јани има збор, повелете. 

Јани Макрадули: Благодарам. 

Господине министер, да продолжам со малициозноста што ја кажавте. Денес имаме дополнет Предлог на закон, затоа што дефинициите што ви беа напишани во вашиот Предлог на закон ви беа погрешни, имаше допис од Советот за радиодифузија и надвор од било кој Деловник во Собранието господинот Реџаил Исмаили ги прочита, парламентарното мнозинство ги гласаше од неволастен предлагач. 

Ние денес имаме можност да зборуваме затоа што имаме Дополнет предлог, во Дополнетиот предлог нема ништо од ова што зборуваше госпоѓа Казанџиска, имаше промена на дефинициите што ви беа погрешни. Сега што правиме? Читала госпоѓата Казанџиска, ама се потрудува да си ја заработи платата, да не е како пратениците од ВМРО ДПМНЕ, што ќе рече претседателот Вељаноски да висат пред благајна и да чекаат плата да си земат. Се потрудила, учела, работела и го кажала то ашто мисли дека треба да се каже. 

Господине Ивановски, ајде сега да видиме зошто се направени измените. Имено, во 2009 година Агенцијата за електронски комуникации распиша тендер за дигитална телевизија и му го даде на ОНЕ. Центарот за развој на медиуми покрена иницијатива до Уставниот суд бидејќи по членот 66 став 5 дозвола за користење на фрекфенција може да даде само Советот на радиодифузија и вие со предложениот закон, со член 9 членот 66 став 5 го бришете Тоа што еднаш е прекршен Законот во 2009 година, вие се обидувате сега да го легализирате. 

Втора работа, до сега сите дозволи, сите одобренија ги даваше од технички аспект Агенцијата, врз база на комисија составена од лица вработени, но и надворешни лица.Сега тие надворешни лица или експерти ги елиминирате. Зошто? За да биде сведена целата процедура на нестручни лица кои се апансиз примени во Агенцијата за електронски комуникации и реков заради поранешниот директор и сегашниот министер за транспорт и врски, главно од Прилеп со несоодветно образование и тоа е факт. Уставниот суд во 2009 година се прогласи за ненадлежен ама вие сега тоа го легализирате, односно тоа што ви била намерата тогаш,  Агенцијата за електронски комуникации го монополизира од приватни односно партиски интереси, процесот на дигитализација и на било што што мириса на електронски комуникации и вие тоа со овој закон го правите. Потоа, занемарувате факт, за жал и пратениците од парламентарното мнозинство. . . 

Ова е по кодексот или не? (му се обраќа на претседателот)

Трајко Вељаноски: Разговарајте. 

Јани Макрадули:  Добро, да се заврти некој друг да кажам, ама вака сега, ептен е надвор од вкусот.

Дигитализацијата е клучен предизвик во процесот или во процесот на радиодифузија. Пратениците од ВМРО ДПМНЕ сега што се смеат ќе сфатат во 2013 година ако некоја постапка е погрешна како тоа ќе се одрази на медиумската слобода, ама тогаш, во 2013 година и незалудно сега ВМРО ДПМНЕ влегува во пресметка со Сител и Канал 5 во делот на сопственичката структура, не залудно, бидејќи ова што го зборуваше госпоѓата Казанџиска е многу точно и многу правилно. Од необјасниви причини, откако Интернационалната агенција за телекомуникации ни даде 9 канали за дигитална телевизија наједноставно да кажам во договор само меѓу директорот на Агенцијата за електронски комуникации и претседателот на Советот за радиодифузија, по моите информации вие не сте биле таму, две доби ЈП Македонска радиодифузија. Потоа од необјасниви причини за мене ОНЕ тогаш доби 3, остануваат 4 за распределба, притоа, тие четири за распределба треба според стратегијата што ја има донесено Советот за радиодифузија да се распределат регионално и затоа пратеници од ВМРО ДПМНЕ вие ќе добите прашање од оние телевизиски оператори во вашиот регион што и дали сте се избориле за вашиот регион да има еден канал. На пример, еден од регионите кој што е поделен во таа стратегија за развојот на дигиталната телевизија е Пелагонискиот регион и тука си нашле заеднички интерес Тера, Орбис, ТВМ од Охрид, другата телевизиј од Охрид, сега не можам да се сетам како се викаше, но не е битно. Прилеп нема, мислам дека во тој процес тогаш немаше приватна телевизија и тие се борат за пелагонискиот канал, ама во стратегијата и во вашето место на живеење има повеќе интереси како број откако канали што ќе се распределат, иако по вашето гласање на амандманите овде со скопски пристап, тогаш не ќе остане ништо за регионалната распределба на дигиталните канали односно мултиплекси кои постојат. Има едене регион во западна Македонија, еден регион во североисточна Македонија, југозападна, јужна и југоисточна Македонија. ако ги потрошиме со одлука на Агенцијата за електронски комуникации само за скопски телевизии, тогаш ќе падне концептот на регионализацијата од дигитален аспект на каналите. 

Она што исто така точно го кажа госпоѓа Казанџиска, приватните оператори се загрижени дека треба да плаќаат дупло. Дали нивното зрачење, заради тоа што  зрачат е доволно што плаќаат на Агенцијата за електронски комуникации за една концесија така да кажам, или ќе бидат принудени, не знеме, тука во Законот велите недискриминаторски, правилно, ама да видиме, дали тие не ќе треба да плаќаат уште една дополнителна надокнада кон операторот на дигиталната телевизија што ќе добие лиценца. Затоа, кој ќе ја плати штетата, одиме назад на граѓаните. 

Во овој момент согледувњето е неминовно и тоа мора да се случи, на дигиталната телевизија односно на операторите кои треба да нудат таква услуга, Агенцијата за електронски комуникации дополнително ќе си го зголеми приходот ис е надевам ќе го вложи тој дополнителен приход, бидејќи премногу заработува, во работи што се нормални, а не во работи како што самиот директор пред некој ден каќа, мајмунарата ми била лична желба, ме разбирате? Лични желби со приватни пари! Кога ќе соберете пари од 120 телевизии низ Македонија или сте на позиција за Република Македонија, личните желби ви се губат и мислам дека треба и Министрството за информатичко општество и администрација да размисли, да најде механизам. Не бевте, бидејќи не сте предлагач, кога се разгледуваше извештајот да разговараме на кој начин тој вишок на средства да се намени. Тоа значи го поддржуваме проектот за е-Влада, го поддржуваме проектот за Магнет точка, го поддржуваме проектот кој што се однесува за изработка на софтвер за подземна инфраструктура. Ама наместо аквапаркот и наместо мајмунарата мислиме дека е добро тој вишок на пари што го има да се даде на граѓаните за електронска здравствена картичка. Толку и повеќе вишок има отколку средствата што се потребни. Зошто секој граѓанин да плаќа 2 евра, ајде со вишокот пари што го има Агенцијата за електронски комуникации што не знае што да им прави, очигледно, да вложи согласно законот, мислам дека е член 26 или 28 став 5, да вложи во област за информатичкото општество, ќе се согласите дека електронската здравствена картичка е добра за сите граѓани во Република Македонија, а во аквпаркот ќе се пушта одреден дел, не сите. Благодарам. 

Трајко Вељаноски: Благодарам. 

Госпоѓа Бонева Силвана има процедурално, повелете. 

Силвана Бонева: Благодарам. 

Почитуван претседателе, процедуралното е до вас. Ве повикувам на време да го опоменувате потпретседателот на Собранието на Република Македонија и пратеник господинот Јани Макрадули за неговото безобразно недолично искажување и навреди кон колегите од мнозинството, бидејќи правејќи го тоа го девалвира Собранието на Република Македонија и сите пратеници во него вклучувајќи се и себе. 

Трајко Вељаноски: Благодарам. 

Бидејќи е исцрпена листата на пријавени за зборт, консттирам дека општиот претрес и претресот по членовите 1, 36, на Дополнетиот предлог на закон е завршен. 

Врз основа на член 156 став 2, од Деловникот на Собранието, за седницата на Собранието, не се поднесени амандмани. Поради тоа што Собранието не усвои ниеден амандман од дополнетиот предлог, врз основа на член 162 од Деловникот на Собранието, преминуваме на гласање по Предлогот на законот во целина. 

Предлогот на законот во целина го ставам на гласање. 

Ве повикувам да гласаме. 

Благодарам. 

Вкупно гласаа 78 пратеници. Од нив за предлогот на законот гласаа 52, воздржани нема, 26 пратеници гласаа против. 

Констатирам дека Собранието го донесе Законот за изменување и дополнување на Законот за електронски комуникации. 

Минуваме на точката 33 - Предлог на закон за легалиација на јавните исправи во меѓународниот промет - прво читање. 

Предлогот на законот и извештаите на Комисијата за економска политика како матичо работно тело и Законодавно-правна комисија, ви се доставени односно поделени. 

Отворам општа расправа. 

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор. 

За збор се јави и им збор заменикот министер за надворешни работи, повелете. 

Зоран Петров: Благодарам господине претседателе. 

Сосема на кусо би објаснил, Предлогот на законот за легализција на јавните исправи во меѓународниот промет е номотехничко усогласување со новонастанатата реалност. Постојниот закон за легализацијата на исрпавите во меѓународниот промет е донесен во 1973 година, тој е сеуште на сила, но истиот оперира со непостоечки термини од типот Југославија, дипломатски претставништва на Југославија, Сојузен секретаријат за надворешни работи на СФРЈ, јавни исправи издадени од сојузни, републички и покраински органи и други термини кои не одговараат на реалноста. 

Предлогот на Законот за легализација на јавните исправи во меѓународниот промет е систематизиран во 10 членови, по кои оваа материја е усогласена со реалноста. Благодарам. 

Трајко Вељаноски: Благодарам. 

Бидејќи е исцрпена листата на пријавени за зборт, консттирам дека општата расправа по Предлогот на законот е завршена. 

Врз основа на извештаите на Комисијата за надворешна политика како матично работно тело и Законодавно-правна комисија и расправата на седницата на Собранеито на Собранието му предлагам да го усвои следниот заклучок: 

1. Предлогот на законот за легализација на јавните исправи во меѓународниот промет е прифатлив и може да се даде на натамошно односно второ читање. 

2. Овој заклучок, заедно со стенографските белешки од седницата на Собранието, да се достави до Комисијата за надворешна политика и Законодавно-правна комисија на Собранито на Република Македонија. 

Предложениот заклучок го ставам на гласање. 

Ве повикувам да гласаме. 

Благодарам. 

Вкупно гласаа 82 пратеници, сите 82 гласаа за,  нема воздржани, нема против. 

Констатирам дека Собранието го усвои предложениот заклучок.

Минуваме на точката 34 - Предлог на закон за изменување на Законот за шумарска и ловна инспекција - прво читање. 

Предлогот на законот и извештаите на Комисијата за земјоделство, шумарство и водостопанство како матичо работно тело и Законодавно-правна комисија, ви се доставени односно поделени. 

Отворам општа расправа. 

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор. 

За збор се јави и им збор заменикот министер за земјоделство, шумарство и водостопанство, повелете. 

Зоран Коњановски: Благодарам. 

Почитувани пратеници, со изменувањето и дополнувањето на Законот за инспекциски надзор се јави потреба од усогласување и на соодветниот закон за кој денес расправме, Законот за шумарск и ловна инспекција и негово усогласување со Законот за инспекциски надзор. Дополнително со предложените одредби ќе се усогласат и актите за внатрешна организација и актите за систематизација на работните места. Благодарам.

Трајко Вељаноски: Благодарам. 

Бидејќи е исцрпена листата на пријавени за зборт, консттирам дека општата расправа по Предлогот на законот е завршена. 

Врз основа на извештаите на Комисијата за земјоделство, шумарство и водостопанство како матично работно тело и Законодавно-правна комисија и расправата на седницата на Собранеито на Собранието му предлагам да го усвои следниот заклучок: 

1. Предлогот на законот за изменување на Законот за шумарска и ловна инспекција е прифатлив и може да се даде на натамошно односно второ читање. 

2. Овој заклучок, заедно со стенографските белешки од седницата на Собранието, да се достави до Комисијата за земјоделство, шумарство и водостопанство и Законодавно-правна комисија на Собранито на Република Македонија. 

Предложениот заклучок го ставам на гласање. 

Ве повикувам да гласаме. 

Благодарам. 

Вкупно гласаа 82 пратеници, од нив за предложениот заклучок гласаа 81, еден  воздржан, нема против. 

Констатирам дека Собранието го усвои предложениот заклучок.

Минуваме на точката 35 - Предлог на закон за изменување и дополнување на Законот за правното наследство на Република Македонија за членството во Меѓународниот монетарен фонд - прво читање. 

Предлогот на законот и извештаите на Комисијата за финансирање и буџет како матичо работно тело и Законодавно-правна комисија, ви се доставени односно поделени. 

Отворам општа расправа. 

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор. 

Благодарам. 

Бидејќи нема пријавени за збор, констатирам дека општата расправа по Предлогот на законот е завршена. 
Врз основа на извештаите на Комисијата за финансирање и буџет како матично работно тело и Законодавно-правната комисија  и расправата на седницата на Собранието, на Собранието му предлагам да го усвои следниов заклучок:

1. Предлогот на законот за изменување и дополнување на Законот за правното наследство на Република Македонија на членството во Меѓународниот монетарен фонд е прифатлив и може да се даде на натамошно односно на второ читање.

2. Овој заклучок заедно со стенографските белешки од седницата на Собранието да се достави до Комисијата за финансирање и буџет и Законодавно-правната комисија на Собранието на Република Македонија.
Предложениот заклучок го ставам на гласање.

Ве повикувам да гласаме.

Благодарам.

Вкупно гласаа 81 пратеник, од нив за предложениот заклучок гласаа 80, воздржани нема, 1 пратеник гласаше против.
Констатирам дека Собранието го усвои предложениот заклучок.

Минуваме на точка 36 - Предлог на закон за изменување и дополнување на Законот за договорен залог - прво читање.

Предлогот на законот и извештаите на Комисијата за политички систем и односи меѓу заедниците како матично работно тело и Законодавно-правната ви се доставени односно поделени.
Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор.

Бидејќи никој не е пријавен за збор, констатирам дека општата расправа по Предлогот на законот е завршена.

Врз основа на извештаите на Комисијата за политички систем и односи меѓу заедниците како матично работно тело и Законодавно-правната комисија  и расправата на седницата на Собранието, на Собранието му предлагам да го усвои следниов заклучок:

1. Предлогот на законот за изменување и дополнување на Законот за договорен залог е прифатлив и може да се даде на натамошно односно на второ читање.

2. Овој заклучок заедно со стенографските белешки од седницата на Собранието да се достави до Комисијата за политички систем и односи меѓу заедниците и Законодавно-правната комисија на Собранието на Република Македонија.
Предложениот заклучок го ставам на гласање.

Ве повикувам да гласаме.

Благодарам.

Вкупно гласаа 78 пратеници, од нив за предложениот заклучок гласаа сите 78, воздржани нема, против нема.
Констатирам дека Собранието го усвои предложениот заклучок.

Минуваме на точка 37 - Предлог на закон за изменување и дополнување на Законот за игрите на среќа и за забавните игри - прво читање.

Предлогот на законот и извештаите на Комисијата за финансирање и буџет како матично работно тело и Законодавно-правната ви се доставени односно поделени.
Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор.

Има збор заменик министерот за финансии, повелете.

Недим Рамизи: Благодарам. 

Почитувани пратеници Собранието на Република Македонија на седницата одржана во февруари 2011 година го донесе новиот Закон за игрите на среќа и забавните игри кој почна да се спроведува по истекот на шесте месеци од денот на неговото објавување со исклучок на некои одредби кои почнаа да се спроведуваат на денот на влегување на законот во сила.

Законот е изменуван и дополнуван два пати.

Практичното спроведување на законот ја наметна потребата од измени и дополнувања на законот во однос на постапките кои се утврдени со овој закон, со цел отстранување на некои законски недоследности, поголемо обезбедување гаранција за приредувачите на игри на среќа и на забавни игри и на задолжените државни органи за спроведување на овој закон.

Основната цел за предлагање на овој Предлог закон е усогласување на одредбите на законот во однос на електронските игри на среќа со другите одредби на законо и измена на одредбите на законот во однос на приредување игри на среќа преку интернет со цел да се создаде можност на приредување на интернет игрите на среќа од страна на трговското друштво за приредување игри на среќа во кое Република Македонија е содружник или акционер со најмалку 51% од основната главнина.

Со овој Предлог закон се прави и усогласување и дополнување на одредбите на законот за игрите на среќа и за забавните игри и во однос на казнените одредби.

Светлана Јакимовска: Благодарам.

Има збор господинот Јани Макрадули, повелете.

Јани Макрадули: Благодарам.

Јас морам да направам една мала дигресија.

Колешке Бонева, бидејќи јас не можам процедурално да реагирам, ќе ве замолам да го проверите стенограмот и изјавата на претседателот Вељаноски и се надевам после тоа ќе смогнете сили да ми се извините.

Господине заменик министер за финансии  за што ни предлагате закон. Овој закон за игри на среќа ќе го спроведувате?

Досегашниот Закон за игри на среќа кажува дека Министерството за финансии и министерот издава лиценци и контролира се што е поврзано со игрите на среќа. Вас исто како заменик ви се случи „Детонатор“ што според тврдењето на министерката Јанкулоска ја оштетило државата за 36 милиони евра, во овој момент. Сега вие ни предлагате друг закон односно ист закон каде што уште повеќе надлежности си давате себе си односно ја усложнувате постапката за добивање на лиценца за приредување игри на среќа која чини многу пари и каде секој ден е многу битен, а тоа преведено со јазикот на работењето на ВМРО-ДПМНЕ и ДУИ значи рекет. Јас не знам дали постои друг закон како овој што вие денес ни го предлагате во кој има дека човек кој има лиценца, еве сега не е тука, не можам да го цитирам господинот Цуклев кој е поинволвиран во оваа работа, 10 години приредува некој тип на игри на среќа. Му завршува мандатот и треба да ја продолжи лиценцата. Вие во овој закон велите се додека вие не му издадете дозвола тој мора да ја затвори институцијата каде што приредува игри на среќа. Значи вашите пулени каде не испраќате инспекции во град Скопје имаат над 200 објекти во Република Македонија, вработуваат минимум по тројца луѓе за кои плаќаат придонеси на државата. Сега кога треба да им се продолжи лиценцата вие им велите вака, дури јас Зоран Ставрески и Недим Рамизи не ви дадам дозвола вие ќе ставите клуч. Сега тој треба да определи дали ќе плаќа кирија за објектот, дали вработените да ги чува на работа и да им плаќа придонеси или да стави клуч. Но, затоа вие ќе му речете, ако сакаш порано ќе направиме анекс. Ако може тоа Миле да го прави со Законот за градежно земјиште, што да не може Ставрески со Законот за игри на среќа.

Господине Недим Рамизи дали знаете каков закон во Македонија, дали тоа важи за оние што добиваат лиценци за продажба на алкохолни пијалоци. Го проверив тој закон, не важи за нив. Значи тој дури не добие дозвола може да работи, ама овде влезот е многу поголем, добивката е многу поголема и затоа вас ви станува атрактивно да го предложите овој закон. Затоа денес господинот Цуклев фати пат, го нема, затоа што тој не убедуваше дека е добро да се намалат давачките што ги даваат операторите или организаторите на игри на среќа, за да се задржеле вработените. Баш ме интересира како ќе гласа за овој закон каде што вие предлагате депозитот да се зголеми на 300 илјади евра и плус во преодни и завршни одредби велите, некој што ви конкурирал, а му го чувате во фиока барањето, сега ќе важи овој закон за него односно собрал, скрпил некако 100 илјади евра, конкурирал кај вас и вие му велите не, во Собрание гласаа пратениците, вие ќе ги нападнете пратениците, тие гласаа, не знам јас, сега 300 илјади евра треба да платиш. Зошто? Дупката е во буџетот, затоа. Значи тоа што пред 6 месеци овие пратеници овде го гласаа и нас не убедуваа дека е добро, сега вие предлагате обратно, тие ги намалија за 50%, вие ги зголемувате 300%. Баш ме интересира како ќе гласаат.

Втора работа каков закон ни предлагате:

Бидејќи потрагата за да дојдете до многу пари, ама тоа да биде само за вас односно за да ја зголемите кампрањата на еден од кандидатите за градоначалник во општина Центар, сегашниот директор на Државна лотарија, вие велите вака, во пазарна економија интернет игри во Република Македонија може да приредуа само Државна лотарија, вие другите што сте приватници изгинете, пропаднете, затворете.

Дали знаете господине заменик дали постои држава во која се вели само Државна лотарија има да организира интернет игри на среќа. После се чудием зошто господинот Филе ги уфрли и пазарната економија во критериумите, нешто што мислевме дека е завршено во раните 90-ти години, дека со серија на потписи, со упадот во приватните пензиски фондови, со упадот во приватните компании овде што егзистираат во Република Македонија вие, не социјалистички, воспоставувате комунистички упад во пазарната економија.

Трето, ако го читаме претходниот закон, исто имаше законска обврска, компаниите кои приредуваат и организираат игри на среќа да воспостават компјутерски систем кој ќе треба да се поврзе со Управата за јавни приходи. Има фирми кои вложија средства во тоа, ама еве мај месец сме а сеуште не профункционира тоа поврзување. Вие ни предлагате закон и тој иако не ги исполнува деловничките обврски, го имаме денес на расправа со кој велите дека секој оператор и организатор на игри на среќа мора да набави соодветен компјутерски систем, иако ако го прочитате законот што ни го имате предложено, за различни термини користите надзорен компјутерски систем и оној што треба да го чува сметководството и книговодството и оној компјутерски систем што треба да ви ги поврзе, според вас, сите автомати во Република Македонија од еден ист огранизатор односно оператор на игри на среќа. Мислам дека е добро во дефинициите на почеток да кажете што е надзорен компјутерски систем, а што е компјутерски систем за да може луѓето да си знаат или да се подготвуваат и за тоа им давате рок од 6 месеци и велите - за спроведување на предложениот закон не е потребно обезбедување на финансиски средства ниту материјални обврски за одделни субјекти. А како, ќе им падне од марс софтверот на операторите на игри на среќа? Или пак велите овој закон нема влијание на Буџетот, а само лиценцата односно гаранцијата за приредување игри на среќа ја зголемувате од 100 на 300 илјади евра, а одредени давачки ги намалувате од 50 на 30 евра. Но, за жал ние се навикнавме се во ова Собрание да поминува. Затоа овој закон е надвор од било која економска логика. Овој закон само треба да обезбеди стабилно финансирање на Државната лотарија. Склучивте договор односно се договори фамилијата изданијата на Орце Камчев да склучат договор со Државна лотарија за продавање на лозови и сречки за добивка, демек некој ден ќе падне стан, демек, некогаш во далечната 2020 година за повеќе пари да влегуваат во Државната лотарија. Сега ги правите единствен монопол во Република Македонија за приредување на интернет игри на среќа само за да собирате пари на човекот кој според новиот бран е првиот фаворит за градоначалник во општина Центар. Тука со народни пари сакате со Предлогот да финансирате по кој знае кој пат уште една кампања на ВМРО-ДПМНЕ. Дали вие ќе добиете 25% од тој бизнис не знам, за тоа дали си имате направено математика тоа вие во ДУИ најдобро го знаете. Од правнички аспект или од економска стабилност или гарантирање на стабилна околина во водењето на бизнис е невозможно прво барањата што досега дошле до Министерството за финансии  да се третираат по новиот закон затоа што тој се подготвувал и со средства и со ресурси за еден тип на закон. Тоа што седи кај вас по 5-6 месеци тоа барање не значи дека треба сега тој да се прилагоди на сите измени на законот што вие ќе ги направите, а често ги правите. Само во 2011 година три пати е променет овој закон. Тоа што вие си задавате дополнителни задачи нас ни дава право да се соменваме дека дополнителен криминал ќе се прави бидејќи она малкуто што требаше да го контролирате се виде дека не може да го контролирате. Вие сте одговорни за издавање на лиценци, вие сте одговорни преку Управата за јавни приходи да контролирате што се случува во објектите низ државата, а само за 15 дена се откри дека во десетина градови во Република Македонија има 1000 автомати кои 6 години твореле и создавале пари за ВМРО-ДПМНЕ и никој не е виновен. Испаднаа дека највиновни се 13 командири на полициски станици. Ниту цариниците, бидејќи во Македонија сеуште не се произведуваат такви покер автомати и слот машини, ниту инспекторите од Управата за јавни приходи бидејќи дозволиле такво нешто. Во Тетово откри полицијата нелегални 43 автомати, нема ниту прекршочна пријава за човекот што го организираше тоа. Ако е тоа цената што ДУИ ја има во договорот парите да одат ваму, а прекршочните пријави да не одат на запад, тоа исто и вие го знаете. Само што не може  курбан да одат само 13 командири на полициски станици затоа што вие, како Министерството за финансии, во ваша директна ингеренција  се и Царината и Управата за јавни приходи, свесно или неуко сте мижеле и сте затварале очи, а  за тоа време некој правел лавина од пари. И затоа овој закон,  што е надвор од економската логика, овој закон што нема да им помогне на вработените во многу играчници или фирми кои организираат игри на среќа, само има една единствена цел, да собира пари за фамилијата и за ВМРО ДПМНЕ, ништо друго. И ние сме сведоци на секојдневно менување на законите каде што народните пари се ставаат во едно купче за да се трошат како што ќе рече директорот на Агенцијата за електронски комуникации за лични желби. 
Господине заменик министер за финансии да   знаете чија лична желба се овие коњите надвор, кои што во Лондон ги има како коњи на богот на сонцето Хелиос, истите тие, само во бронза. Барем кажете дали сте донеле одлука на Влада секој министер да си избере по еден коњ или по некоја фигура и затоа вам ви требаат пари и не знаете како побрзо да ги соберете тие пари. 

Затоа пратеничката група на СДСМ остро ќе гласа против овој урбанистички упад во економијата во Република Македонија. Благодарам.

Светлана Јакимовска:  Благодарам.

Има збор господинот Зеќири Изет, повелете.

Изет Зеќири: Почитувана госпоѓо потпретседател, почитувани пратеници,

Предлог законот за изменување и дополнување на Законот за игрите на среќа и за забавните игри е Предлог закон кој што покажува јасно дека Република Македонија нема правна стабилност и законите може да се менуваат секој ден. Ова се претставува многу лоша порака за странските инвеститори затоа што до колку се анализираат игрите на среќа, казината, обложувалниците, поголем број инвеститори се токму странски компании, инвеститори. Игрите на среќа продолжуваат да бидат најдобитна индустрија во  Република Македонија не само за компаниите  што ги приредуваат овие игри,туку и според приходите што ги добива државата преку такси и издавање на лиценци токму од овие носители на овие забавни игри. 

Игрите на среќа, сега веќе во реклама, имаат двојна реклама, позитивна реклама според добивките што ги добива државата преку такси, лиценци, а од друга страна имаат негативна реклама за луѓето, за граѓаните, за различните социјални слоеви, за невработените кои што се над 31,5%, за сиромашните што се над 32% во Република Македонија  и сето ова преставува негативна реклама за населението во Република Македонија. 

Индустријата на игрите на среќа продолжува да има широк опсег во Македонија и зазема битно место во овој бизнис и игрите на среќа, според законот, се сметаат за игри со што на учесниците им се дава можност за добивка, парична добивка, добивка во предмети или ствари или пак права, со тоа што пак крајниот резултат на играта не зависи од знаењето или пак способноста на учесникот во играта туку зависат од случаноста или пак некоја друга несигурна ситуација. Игрите на среќа приредени со цел на добивка во Република Македонија се  класични игри на среќа, потоа посебни игри на среќа и други електронски игри на среќа. Обложувалниците се категорија на  игри на среќа што се раширени во нашата земја и кои на секој дел од градовите сега веќе има обложувалници што преставуваат навистина добитна индустрија каде што компаниите говорат за милиони тикети или пак билети за разни натпревари каде што тие се забавуваат и со само една единствена цел можеби  да остварат некоја добивка. 

Игрите на среќа во Република Македонија имаат негативни ефекти според психолозите. Поставувањето на овие игри всушност носи и големи проблеми во општеството. Не се малку случаите кога оваа зависност од играњето комар всушност доведува до трагедии, до убиства и самоубиства и колку се зголемува негативниот ефект на овие игри, толку повеќе се зголемува и потребата од  добивка и жедта за добивка и создавање на некое посебно задоволство кај поединци, со тоа се создаваат можности за големи добивки на државата.

Почитуван господине заменик министер,  јас од Министерството за финансии отпечатив еден документ и вие имате издадено 20 лиценци  до сега за уредување, всушност за приредување на игри на среќа во автомат клубови. Ме интересира кои се овие компании што приредуваат вакви игри на среќа и тоа всушност не се многу компании.  Тоа е компанијата на Мастербет ДОЕЛ Скопје, што всушност има свои филијали во Тетово, има свои филијали во Гевегелија, потоа и во Гостивар, во Скопје и насекаде. Друга компанија која  што  приредува игри на среќа е Сенатор Македонија ДОО Скопје и приредува игри на среќа насекаде во државата и освен овие компании нема други компании и овие имаат 20 лиценци. Кажете ми дали  можеби само 20 лиценци се издадени  за приредување на  игри на среќа во Македонија или пак многу повеќе? Од овие вие о стварувате приход само  лиценца 78.750 евра од кои што 50% се плаќаат врз основа на склучените договори меѓу вас, како Министерство и лиценците кои што сте ги издадале и што сте ги плаќале 50% веднаш, а другиот дел се плаќа секоја година и од овие лиценци вие успевате да акумилирате  1.575.000 евра, а само во 2010 година вие сте успеале да акумулирате         1.024.000.000 денари или пак тоа околу      16.650 000 евра  само од издавање на лиценци и од приходите што сте ги добиле од игрите на среќа. Тоа се многу големи приходи и токму од таа причина велиме дека вие како Министерство сте многу заинтересирани оваа добитна индустрија да ја уредите затоа што тоа ви носи позитивни ефекти, а преку издавањето на лиценци и преку таксите, меѓутоа носи главоболки и негативни ефекти за луѓето кои се невработени се обидуваат преку игрите на среќа не само да имаат задоволство за себе, туку и да добијат некој денар. 

Исто така сте издале лиценци за казина, а тоа се две казина Макотендо во Гевегелија во хотел Богородица сместен и казиното Фламинго во Гевгелија и лиценца за Масура Инвестмент Експорт Импорт во Стар Дојран. Таму се приредуваат игри на среќа. Во едната имате остварено 600 илјади евра за издавање на лиценца, а другата 520 илјади евра за издавање на лиценца. 

Исто така имате издадено лиценца за приредување на игри на среќа во обложувалници  и  тоа во ДЕЛТАБЕТ ДОО Скопје што фактички платила за лиценцата 105 илјади евра. Значи 50% се платени во готово. 

Исто не се согласувам со решението што го нудите во однос на приредување на електронски игри на среќа и преку создавање на информативни системи со кои што овие институции се поврзуваат со Министерството за финансии само за да можете вие да ја зајакнете финансиската дисцплина, наводно да  ги заштите и учесниците при добивките што ги реализираат со учеството во овие игри. Значи вие засега контролирате се и јас не се согласувам со игрите на среќа преку електронски пат каде што вие национализирате и велите дека со членот 7 дека игрите на среќа на Лотарија  и електронските игри на среќа може да ги организира трговско друштво, што може да биде содружник или акционер каде што државата е со 51% од главнината. 

Значи вие сега ставате рака и поминувате од трговска економија, наместо да ги либерализирате принципите на слободната пазарна економија вие всушност ставате рака и велите може да се организира или приредува електронска игра на среќа само до колку  51% е сопственик државата. Зошто, господине заменик министер, не го либерализирате и ова? Има многу компании кои што ете, да не ви  носам многу податоци кои што сум ги насобрал, како што се компаниите Корал Еуробет во Англија и многу други приватни компании кои приредуваат игри на среќа преку електронски пат.  На државата не и се доволно 20 милиони евра што ги остварува годишно од игрите на среќа туку сега настојува да стане и содружник во приредување  на електронските игри на среќа, што е во спротивност со принципите на пазарната економија. 

Светлана Јакимовска: Благодарам.

Господинот Николов Марјанчо  има збор, повелете.

Марјанчо Николов: Благодарам потпретседателке,  почитувани колеги од ВМРО ДПМНЕ, почитуван заменик министер, 

Очигледно е дека овие измени и дополнувања на Законот за забавни игри и игри на среќа предизвикуваат кај вас некое посебно внимание. Не знам од кои причини. Меѓутоа она што го прави Владата и со овој закон продолжува еден тренд во Република Македонија, а тој тренд се однесува на тоа што е можно, колку што е можно повеќе бизниси да стави под државна капа. Таму државата да биде главен контролор ако може на сите бизниси во Република Македонија  и затоа и еврокомесарот Штефан Филе, една од забелешките да Република Македонија  нема функционална пазарна економија. 

Така и во овој случај. Владата, со измените на Законот за забавни игри и игри на среќа ќе и  даде екслузивно право на Лотарија на Македонија да биде единствен приредувач на интернет игрите на среќа, каде што државата има доминантно учество и во тие игри на среќа Лотарија на Македонија ќе има 51% учество. Значи овој бизнис да си го стави Владата под своја капа. 

Ние денеска читаме по медиумите што се случува со бизнисот со гасот. Значи и тој бизнис Владата  сака да го земе под свое. Ако на ова се надоврзе дека најголем  работодавач во Република Македонија, преку буџетот, е Владата и ако ги земете и сите компании кои се под директна државна контрола, ќе видите дека во Република Македонија започнува  еден процес  на подржување на бизнисите и при тоа Владата, не само што им дава екслузивни права на државните компании, со редица други закони и ги заштитува. Така  имаме ситуација да јавните претпријатија не ги плаќаат обврските кон државата навреме, се репрограмираат обврските за Данокот на додадена вредност, имаме ситуација да им се простуваат долгови, да се претвараат во траен влог побарувањата на државата. 

Е сега господине министер или колеги од ВМРО ДПМНЕ што ви е целта? Во законот не пишувате за колку пари се работи,  што е прекршување на одредбите до Деловникот за правилата како треба да изгледа еден закон? Сакате Лотарија на Македонија да ја направите што е можно поголем играч на пазарот на игрите на среќа и знаете дека тие пари дел ќе одат во буџетот на Република Македонија кој што е се попразен и попразен и сакате или барате или постојано преку законски измени во воведувате  начини како да полните буџетот, или ќе зголемите казни, или ќе воведете нови давачки, или ќе ги вложите условите за работодавачите да им земете повеќе пари, на граѓаните повеќе казни и со закон и бизнисите почнавте да  ги делите на државните претпријатија. 

И ова верувајте ќе дојде време ќе биде предмет на сериозна анализа од сите. Не е фер да ако има интерес и од други компании да влезат на пазарот на интернет игрите на среќа, вие да го спречувате влезот, да кажувате дека само Лотарија на Македонија мора да има 51% и секој што сака да влезе во овој бизнис мора да склучи договор со Лотарија на Македонија. Таа е државна компанија, зошто да не дадете можност и други приватни компании што имаат интерес да отворат ваков бизнис? 

Дополнително, вие уште кога го носевме претходно Законот за игри на среќа, ветивте овде пред македонските граѓани и пред нас пратениците и на пленарна седница и на Комисија дека за кладилниците од 01.01.2012 година ќе ја укинете давачката од 100 илјади денари од уплатно место, на тој начин што ќе воведете софтвер со кој што кладилниците ќе бидат поврзани и по електронски пат ќе се следи прометот. Сега сме господине заменик министер петти месец. Пет месеци поминаа како не сте  ги исполниле ветувањето. Многу кладилници сеуште плаќаат  по 100 илјади денари месечно од уплатно место за да можат да организираат игри на среќа. Многу од нив за жал затворија. Затоа што во помалите места, не е како што е Скопје или можеби некои поголеми градови  и зависно од локацијата на уплатното место, многу од нив трошокот од 100 илјади денари месечно не можат да го издржат и се доведоа во ситуација да затворат, да ги отпуштат луѓето на улица. И јас очекував колегата од Гевегелија, бидејќи тој е загрижен  за вработените во казината, еве сега за кладилниците да предложи закон за намалување на тие 100 илјади денари кога Владата  нема намера да го исполни ветувањето и да воведе софтвер. 

Значи, желбата, потребата, моќтта  што ја демонстрирате  за да земете само повеќе пари од бизнисот во Република Македонија, тоа јасно покажува до каде е или до кој степен е дојдена ситуацијата во буџетот на Република Македонија.

Ставките на лиценци за дозволи, за казни, за административни  такси  во Буџетот секоја година расте и достигнуваат размери што е прашање, еве и македонската економија не може да ги  издржи, а граѓаните уште помалку.   За игрите на среќа сеуште, господине заменик министер, ни  должите, барем нам, на пратениците кои сме ве бирале и вас и другите членови на Владата  кога  и дали ќе воведат софтвер за приватените  кладилници да не плаќаат по 100 илјади денари по уплатно место, затоа што за дел од нив тоа е вишок трошок и им го кочи бизнисот. Мал дел од кладилниците, можеби им одговара да плаќаат по 100 илјади  денари, затоа што имаат поголем промет и 100 илјади денари не е некој трошок. Меѓутоа за помалите  градови, места и таму каде што се кладилниците на понефрекфентни места, тие затворија. А веќе, за жал, во Република Македонија, поради големата сиромаштија и беда, игрите на  среќа не се доживуваат како  забава, рекреација. Граѓаните се повеќе  се  свртуваат  кон игрите на среќа во надеж дека ќе добијат некоја добивка  да можат да однесат дома да можат да се прехранат. Не се кај нас игрите на среќа, зборува за кладилниците и за другите форми на забава, казината и другите се веќе ексклузивни места. Меѓутоа, онаму каде се обичните граѓани  си ја бараат среќата, тоа го бараат затоа што немаат друга егзистенција. Немаат работа. Седат по кладилниците. 
И, вие сега и од таму сакате да соберете пари. На крајот  се покажа, за жал, дека игрите на среќа  не се целосно под контрола на државата. Акцијата Детонатор јасно покажа дека вие или оваа  Влада три години толерилара во голем дел  од градовите на Република Македонија, барем таму каде што беше спроведена, да постојат апарати што  постоеле надвор од законот. И никој не  носи одговорност од  клучните луѓе. Од Министерството за финансии нема одговорност, само на овие  најдовте  некои од комадирите на полициските станици што  ги пуштате на слобода.

Работите на создавање на еден систем што е  само во интерес на државата. Не е во интерес на граѓаните, не е во интерес на Република Македонија и на пазарот. Забавните игри и игрите на среќа, се надевам, ќе дојде време  ќе бидат  навистина забава, а не начин на живот или преживување за голем дел од нашите граѓани, поради  неуспешни политики на Владата и немањето на работни  места.

Светлана Јакимовска:  Благодарам.

Господинот Станковиќ Емилијан има збор, повелете.

Емилијан Станковиќ: Благодарам почитувана потпреседателке, почитуван заменик министер,

Дефинитивно, после начинот  на кој што се  одвива дискусијата по ова законско решение, моѓам да дадам една оценка дека  овој предлог за изменување и дополнување  всушност е потврда за лицемерието, лажниот морал и  двојните стандарди на  владеачката коалиција, посебно на ВМРО ДПМНЕ.

Нема друго  логично објаснувње освен тоа дека ВМРО ДПМНЕ намерно молчи денеска, бидејќи ни еден од пратениците на ВМРО ДПМНЕ не се  јави денеска за збор по овие предложени измени, и фактот што  министерот за финансии не е денеска присутен, па  повторно, за жал, почитуван заменик министер, вие сте ставени  во улога  на жирант за погрешните политики на Владата  и на Министерството за финансии. 

Ќе се  обидам да говорам по законот и во она време што ми преостанува со факти да ги  потврдам тезите што ги изнесов на почетокот.

Во воведот на овој закон, како една од причините поради  што ги  носите овие измени и дополнувања е навдено и тоа во последиот пасус  следново:

„Со овој закон се врши и дополнување  на одредбите (меѓу другите измени за кои што говореа моите колеги) на  Законот за игрите на среќа и за забавните игри што се однесуваат на казнените одредби“. 

Во членот 2 од измените велите вака:

„Постапката за вршење на надзор и контрола на спроведувањето на овој закон и  прописите донесени врз основа  на овој  закон се врши согласно со  Законот за инспекциски надзор и Законот  за  даночна постапка“

Во членот 10-а што  е нов член велите дека трговското друштво  на кое му е истечена лиценцата за приредување игри на среќа, а има поднесено барање до Министерството за финансии за добивање лиценца за приредување соодветна игра на среќа, не смее да  приредува игри на среќа  до добивање лиценца од страна на Владата на Република Македонија. Ако  Управата за јавни приходи констатирала  дека ова  трговско друштво претходно работело без издадена лиценца, таквото барање нема да биде ниту  разгледувано.

Ќе цитирам уште еден член, членот 6, вели:

„Надоместоците и посебните давачки од  игрите на среќа утврдени со овој закон  се  приход на Буџетот на РМ“.

Став 3 вели: „Министерството за финансии води евиденција за плаќање на надоместоците и посебните давачки  за  сите овие лица“. Тоа е добро ако конечно во  овој закон се обидувате да исправите одредени грешки  од минатото. 

Почитуван заменик министер, сега ќе ви објаснам зошто  министерот Ставрески денеска не е овде. И ова не го  зборуваме прв пат, но ред е по повод овој закон да го повториме.

Значи ова е  конечен Извештај од Државниот завод  за ревизија за 2010 година, излезен  во 2011 година. Ова што е овде напишано не го констатира СДСМ, не го  констатитра ниту една друга  опзициска  партија, ниту било кој друг неистомисленик со Груевски, Ставрески или со  оваа екипа на ВМРО ДПМНЕ  или ДУИ. Во овој конечен  Извешетај се вели следното:

„Во текот на 2010 годиа во Буџетот  на Република Македонија, по основ на надоместоци за лиценци и месечен паушален надоместок остварени се приходи во вкупен износ“, во евра изразено 16 милиони евра. Понааму вели:

„Со увид во евиденцијата на  издадени лиценци, со што  располага Министерството за финансии, ревизијата го утврди следново“, значи не е, не е воспоставен  регистер за издадени плочки што не е  во согласност со член 72 став 3 од Законот за игрите на среќа и за забавните игри, поради што се отежнува следењето на наплатата на приходите  по овој основ. Воспоставената евиденција   во Министерството за финансии не е целосна  и не овозможува следење на  издадените лиценци, нивните измени и дополнувања, наплата на  надоместоците односно  остварувње на приходи во Буџетот на Република Македонија. Ова е констатирано во 2010 година.

Почитуван заменик министер, колеги од ВМРО ДПМНЕ,

Таканаречената или  наводно успешната акција  наречена Детонатор што се случи пред еден месец што се обидува министерката Јанкулоска да ја претстави  како голема  победа во борбата против организираниот криминал и  корупција, констатираше фрапантни податоци во кои што   како и вие, како Министерството за финансии, сте дел или институција  што мора да понесе одговорност. Самата министерката Гордана  Јанкулоска потврди во  изјава по почетокот на полициската акција Детонатор, дека  ниту еден од  објектите каде што се најдени илегалните  покер  апарати, инаку не знам  дале сте свесни  и тоа треба да го знаете дека уметничко име  после акцијата Детонатор, после  Компјутер за секое дете е  Покер апарат за секое дете, што  очигледо во Република Македонија вриело од  илегални коцкарници. И Гордана Јанкуловска вели, за овие апарати не се плаќале надоместоци или паушалите на месечна основа кои ако на правела она една група проценка се работи за 100 илјади евра месечно. Како тоа почитуван заменик министер ако во 2010 година државниот ревизор констатирал дека немате регистар, сте чекале до 2012 година што ја потврди полициската акција Детонарот да направите регистар и при правењето регистар со лиценци да утврдите дека во Република Македонија има илјади покер апарати во нелегални коцкарници. Илјади покер апарати се 50 шлепери, увозми покер апарати бидејќи во Република Македонија никој не прави покер апарати се 50 шлепери да поминат на граничен премин илегално во Република Македонија. Кој ќе ја понесе одговорноста кој некој молчел со сигурност од 2010 до 2012 година за овие илегални коцкарници и наместо во Буџетот во 2010 година да има само 16 милиони евра по овој основ, можело да има дупло, можеби и тоа не можеме да го знаеме бидејќи Министерството за здравство не   водело регистар, а  тоа е законска обврска. Е затоа, почитуван заменик министер, од ВМРО-ДПМНЕ молчат, а министерот Ставрески го нема. Бидејќи треба да понесе и политичка, а бога ми во некое друго време и кривична одговорност како одговорно лице во Министерство за финансии што не водел евиденција. Е сега, ако од илјада покер апарати до сега најдени во операцијата Детонарот, направиме група пресметка  тоа што го направи Гордана Јанкуловска и утврдиме и утврдиме дека 500 илјади евра е минус државата месечно или 6 милиони евра е годишно од овие илегални коцкарници, од 2006 година од кога е Никола Груевски на власт државата е минус или Буџетот е минус 36 милиони евра, пари од илегален бизнис кој што биле пуштени во оптек во Република Македонија, бидејќи тие коцкарници не можеле да се прават некаде тајно, таму влегувале луѓе и се коцкале и тие биле на јавни места. Некој свесно 6 години мижел и оставил во Буџетот да има 36 милиони евра помалку или да завршат по партиските каси на партиите од владеачката коалиција.

Ако претходно колегите говореа, сега почитуван заменик министер, сакам да ми одговорите, со кое право сега после се што се случи со Детонарот вие воспоставувате државен монопол од Државната лотарија. Со кое право сега ги зголемувате депозитот на овие кои што ќе организираат, трговски друштва, игри на среќа од 100 на 300 илјади евра. А во исто време не спроведувате  повторно закон што го донесе владеачкото мнозинство дека нема да биде паушал од 100 илјади денари по наплатно место, бидејќи е тотално нелогично некој во центар на Скопје да плаќа 100 илјади денари месечно и некој на периферијата во Радовиш на пример да плаќа исто така 100 илјади денари и тоа требаше да го исправите и повторно не го правите во петти месец од 2012 година, со кое право, со кое лице воспоставувате монопол од Државната лотарија без претходно некој од вас да понесе политичка одговорност што во изминативе 6 години сте оставиле црни кеш пари да се вртат низ Македонија во износ од фантастични 36 милиони евра. Со овој пристап кој вие денеска го правите јасно е   дека му овозможувате на партискиот кадар за се, Дане Кузмановски кој што очигледно ќе биде кандидат за градоначалник да билда што е многу средства во државната лотарија да овозможи дупката во Буџетот колку толку да се закрпи, но во исто време правите штета на сите оние кои што легално законски го полнеле овој буџет за да вие можете да се луксузирате, сте оставиле 36 милиони евра во изминатите  6 години најмалку да завршат во нечии џебови и сега без тронка срам и перде нудите законско решение кое што освен монопол треба да направи дополнителни механизми за полнење на Буџетот на Република Македонија. Никогаш нема да подржиме вакво законско решение. 

Светлана Јакимовска: Благодарам. 

Има збор господинот Пауновски Стојко, повелете.

Стојко Пауновски:  Благодарам потпретседателке, почитуван заменик министер, ако владеачкото мнозинство не одговара на сите овие прозивки, редно е барем вие како преставник на Владата и преставник на измените во ова законско решение барем одредени законски решенија кои што се споменуваат дека се менуваат со овој Предлог закон, редно е барем истите да ги браните дека сте увиделе по она што самите сте го донеле како комплетно нов закон. Само 23 февруари 2011 на големо се фалевте дека најпосле во Република Македонија е донесен Закон за игри на среќа и од тој ден се ќе биде легализирано и се ќе биде под контрола на државата. За жал и последната година видовме дека не само што таа година не било ништо под контрола на државата, туку и понатаму како и претходните пет години во владеењето на оваа Влада на Никола Груевски имаме нелегално работење не само во Источна Македонија туку во цела Македонија. Само што можеби овој регион го зафати бранот, а другите региони сеуште ги немаат зафатено бранот или сеуште се во водите и пливаат добро со власта во Република Македонија. 

Она што ни беше предложено како законско решение потребно беше и тогаш не ни објаснивте, прво во членот 1 кога ги менувате и кажувате дека игрите на среќа се обложување на настани кои се однесуваат реално на идни реални настани кои што може да бидат во тек. Тоа се спортските натпревари, танцови, пеачки, музички и слични натпреварувања, трки и други натпреварувања. Сето тоа остана и на Комисијата неразјаснето, гледам и денеска не ни е доволно разјаснето, ниту најдовте оправдување зошто сите оние кои што имаат досега лиценци и кои што им беше барано да имаат по 2,5 милиони евра капитал, сега со членот 50 каде што тоа беше предвидено, истиот член го бришете, дали воопшто не барате 2,5 милиона да имаат обврска да имаат капитал, или пак целосно тоа се брише.

Втората работа остана дека во една држава која што е сиромашна сите прибегнуваат сметајќи дека со коцката нешто ќе заработат, сметајќи дека од коцката ќе се извлечат. Ама за жал, треба да ни  е јасно на сите, ниту од коцката некој се извадил, туку напротив уште повеќе заглавува. Тоа ни се случува и со нашата држава сметајќи дека само пред десетина дена почутуван заменик министер, зедовте 94 милиони евра од стопанството за да ги задоволите потребите на буџетот. Пред само 40 часа нема т.е. вчера односно неќна имавте повторно земено 50 милиона евра благајнички записи повторно не знаеме кој и какви дупки ќе се покриваат. Само пред месец дена со акцијата Детонарот на виделина испадна дека 6 години некој нелегално се богателе. 6 години илјада апарати само откриени. Сметајте дека во Република Македонија ги има многу повеќе, многу повеќе има обложувалници кои што имаат една лиценца за едно место, а имаат отворено места односно приредуваат обложување на далеку повеќе места. На сите треба да ни е јасно дека само илјада апарати оние кои што се фатени во казината сигурно дека просечно да земеме од она што овде го намалувавме од оние издатоци кои што се даваа за еден покер апарат, за еден рулет и за сите други, просекот земете го 300 евра на апарат, сметајте дека тие илјада апарати се 300 илјади евра помалку средства во Буџетот на Република Македонија. Годишно скоро 4 милиони евра. Толку почитуван заменик министер беа парите кои што ги баравме за стечајците, толку од оние кои што сеуште не ви се откриени ќе бидат пари за да се покриеа оние од технолошкиот вишок кој што го скративте од  5 години на 18 месеци, а овде без никаков срам без ништо доаѓате и не кажувате дека сега повторно кога одредена група на луѓе дошла до поголеми износи на средства и има свои соодветни средства, она што до сега беше како банкарска гаранција од 100 илјади евра да им го зголемите на 300 илјади евра. Сметате ли дека во меѓувреме оние кои што имаат казина, оние кои што ги имаат овие места каде што се организираат игри на среќа, наеднаш станале толку богати за да може некоја банка да им даде соодветна гаранција од 300 илјади евра.  Сметате ли дека при промената од едно место на друго во казино, оној кој што има лиценца, дека рокот од 30 дена ќе бид е рок за она што го кажаа и претходниците, рок за пазарење, или рок во кој треба да се види тој што организира игри на среќа со кого е како е и како ги организира тие игри на среќа со кого е, како и како ги организира тие игри на среќа. Дека во оваа држава се отиде по партиска линија, типичен пример ни е и она што го кажавме дека е државна Лотарија на Македфонија. Со самото тоа што еден кој што беше формирач на друга партија го зедоа во партијата на ВМРО ДПМНЕ и веднаш го устоличија да биде во Управниот одбор на Лотарија на Македонија. Сметате ли дека со овие измени сакате и понатаму да им наштетувате на сите оние кои што во Република Македонија виделе и имаат можност да отворат казина, за сметка на оние кои што се во власта и кои што единствено и само единствено тие сакаат да организираат игри на среќа. Сметајте и сигурни бидете во тоа дека многу проблеми со игрите на среќа има низ цела Македонија. Сметајте дека позади секоја обложувалница, која што е нелегална стои некој што е близок до власта. Ќе ви кажам еден пример само каде што затворена обложувалница која што е казнета со 1500 евра, тука било пријавено едно девојче кое што штотуку тогаш и го вработиле. Вечерта кога се исплашиле кога дојдоа да прашуваат кој ќе ја плаќа оваа казна и што со оваа казна, веднаш било повикан од оние кои што и се газди на тие обложувалници не се сеќирај ништо се ќе средиме, ние ќе ја платиме казната. Такви почитуван заменик министер има да ги редиме не само во еден град туку во сите градови на Република Македонија. Таквите се или во полиција, или се локални шерифи во градовите, или се локални моќници кои што на власта им требаат тогаш кога ќе дојдт изборите. Јас ќе ви кажам дека ние имаме и слики кои што ги чуваме кога ќе дојде денот и тие слики ќе ги појавиме токму кога се распределуваа парите на денот на изборите после 17 часот. Сликата на познатиот Бел Мост, односно Мостот кај каналот во Брвеница каде што еден сопственик на казина му дава на друг врботен во Министерството за внатрешни работи, пари за да ги распределат по луѓе за да ги добијат и да ги присилат да дојдат со пари на гласање. Сето тоа е документирано почитуван заменик министер и таквите луѓе ден денес имаат обложувалцници и не само во Тетово и Брвеница и во Гостивар и во Кичево, туку и секаде и сигурно дека во тие обложувалници кога ќе одите ќе видите некој врботен кој што не може ниту името да си го каже и кој што ќе ви се претстави дека тој е газда  на таа обложувалница. За жал, позади таквите луѓе стојат поголеми моќници и сите овие законски решенија кои што ги носите повторно ги носите за да заштитиме такви големи и бели мечки, за да тие и понатаму организирано си работат на овој случај. А за жал, во Република Македонија ќе има се помалку приходи, ќе имаме се помалук средства за во буџетот, бидејќи самите правите такви закони за да народот покрај тоа што го мамиме со одредени ветувања, го мамиме дека нешто ќе добие и од игрите на среќа. Сето тоа треба да им биде јасно на сите оние барем кои што се постари во коцката, можеби и цел живот сум ги контролирал тие коцкарници и обложувалници. Јас нз Комисијата ви кажав дека 4 казина имам јас затворено, истите со записници беа испратени до Министерството за финансии, сеуште тие казина работеа и после тоа откако јас ги затворив заедно со други инспектори. Според тоа, сето ова што се работи е само да му кажеме на народот дека еве Владата нешто работи со цел да ги легализира сите овие настани. Сето ова е само еден привид дека нешто се работи. Благодарам. 
Светлана Јакимовска: Благодарам. 

За реплика е пријавен господинот Ѓорѓи Коџобашијев, повелете. 

Ѓорѓи Коџобашијев:  Благодарам потпретседателке.

Почитуван колега Стојко Пауновски пред нас имаме Предлог закон за изменување и дополнување на Законот на игри на среќа и забавните игри. Вие се зборувавте, меѓутоа не за Законот. Со овој закон, со овие законскји решенија содржани во предложениот закон се меѓусебно поврзани со одредбите на постојниот закон и со Законот на игри на среќа и забавни игри и заедно со нив даваат единствена правна целина. Со предложеното изменување и дополнување на Законот на игри на среќа и за забавните игри ќе се отстранат одредени законски недоследости низ неговото практичо применување и со тоа ќе се обезбеди поголема правна сигурност кај приредувачите на игри на среќа и на забавните игри, така и кај државните органи. Тоа е што се однесува на законот, а вие зборувате за локални моќници, зборувате за покер апарати како сте ги казнувале, меѓутоа не ги казнувате. Зборувате за локални моќници од оваа власт, меѓутоа колега Стојко локалните моќници од оваа власт, оваа власт ги открива и ги казнува. Што правевте вие? Зошто не го обелоденивте октоподот. Нели вашиот претседател ќе му ги сечеше краците на октоподот? Вашата книшка број 1, да ве потсетам, ги изманипулира граѓаните на Република Македонија и од 1996 година прогласувајќи ја штедилницата ТАТ за најсигурна штедилница, а нејзината директорка, за бизнисмен на годината. Изманипулираните граѓани во 1996 година масовно ги вадеа своите заштеди од сите банки и штедилници и ги вложуваа во оваа штедилница со една цел, заради тоа што додека сите банки и штедилници даваа 2% камата, оваа штедилница даваше 6% камата. Не треба да зборуваме што се случи со тие заштеди на граѓаните. го откривте тоа, направивте нешто, откривте ли кој стои зад таа штедилница? Или само се фалевте дека ќе го откриете октоподот и ќе му ги сечете краците. Значи, нашите локални моќници од ВМРО ДПМНЕ оваа власт и открива и ги казнува. Што направивте вие? 

Светлана Јакимовска: Благодарам. 

Контра реплика господинот Стојко Пауновски, повелете. 

Стојко  Пауновски:  Благодарам. 

Колега Коџабашиев, па и октоподот беше откриен точно додека раководеше и беше на власт СДСМ. Тие го открија и тие ги затворија тие луѓе кои што го правеа тоа на народот. Истото го правите и вие сега. Вие мислите дека главата на целата оваа институција што ја нрековте Детонатор, не ја знаете и не е во Владата и не е октопод, ист случај како и ТАТ. Можеби е и поголем колега Коџабашиев. Сигурно дека ако јас зборував за законот, вие сега не знам што имаше ТАТ. Зборуваме за луѓе кои што имаат организирано обложувалницји и тој бизнис сакате да им го одземете на сите оние кои што досега обавуваа таков бизнис. Правите такви закони за да можат само локални моќници и луѓе кои што на нелегален начин дошле до пари за да можат да организираат обложувалници за да ги вртат и преку тоа да докажат од каде ги заработиле парите. Парите, колега Коџабашиев, имаат трага и ќе се најдат сите пари од каде им се, како ги заработиле и сигурно дека имаме закон за потекло на имот и тој закон и вие сега морате да го применувате, а ние секако дека ќе го применуваме тој закон. Благодарам. 

Светлана Јакимовска: Благодарам. 

Има збор господинот Миле Андонов, повелете. 

Миле Андонов: Благодарам почитувана потпретседателке, почитувани колеги и почитуван заменик министер. 

Еве јас ќе ја започнам мојата дискусија во однос на Законот за игри на среќа со легалноста и нелегалноста. Прво, ќе им се извинам на сите приредувачи на игри на среќа дали се тоа легални, или илегални, да ме извинат за она со што ќе го започнам мојот говор. 

Имено, би запрашал секој еден, кој печали од учеството во игрите на среќа? Кој печали, дали печалат граѓаните, или печалат приредувачите на игри на среќа. Секој знае, печалат само приредувачите на игри на среќа вклучително овде со овој закон во најголем дел и државата. Значи, таа е таа што ќе ги прибере парите од граѓаните. Кои граѓани се учесницји во игрите на среќа? Без разлика има и сиромашни и богати. Има и учени и неучени. Има и машки и женски. Меѓутоа, прашањето е, кога се печали од учеството во игра на среќа, односно од комар? Кога човек ќе печали? Единствената формула и дефиниција е, тогаш кога ќе престане да игра комар, или да учествува во игри на среќа. Значи, се што впечалил ќе си биде негово. Затоа реков нека ме извинат приредувачите на игри на среќа, а посебно државата која еве и со овој закон сака да земе еден голем залаг да собере додатни средства од играчите на игри на среќа. Еве јас сега конкретно и за Законот би сакал да зборувам, иако и тоа се однесуваше на Законот за ири на среќа. Почитуван заменик министре, морам да ви кажам дека дали вие како учесник или оној кој го подготвувал овој закон, предлог измени на Законот направил една терминолошка грешка, опаска каде што еве на почетокот велите дека областа со игрите на среќа и забавните игри во Република Македонија е област со мошне чувствителна природа. Овде тоа областа, требало да го замените со еден збор, бизнисот. Значи, бизнисот со игрите на среќа и за бавните игри во Република Македонија е бизнис со исклучително чувствителна природа. Овде би се согласиле тогаш како ги почнувате и зошто го нудите овој Предлог закон за измени на Законот за игри на среќа кој прочем не е постар ниту од една година од кога почна да се применува од ког го донесовте како нов закон, не како измени и дополнувања, прв пат на 23.02.2011 година. меѓутоа после 6 месечно важење и отпочнување на ваќноста од 5 септември 2011 година овој закон претрпе две измени. Ова е третата измена. 

Првата ТАТ беше во интерес на Лотарија на Македонија, државното трговско друштво, а втората измена, или прва која последователно после изборите дојде на предлог на еден наш колега од позицијата, а со широко градни раширени раце го прифати Министерството за финансии, односно Владата на Република Македонија, е она каде што се намалија износите за надоместок по автомати покер апарти кај приредувачите на игри на среќа и казината и тоа беше ислучително побарање и во интерес само на грчките газди и на никој друг во Република Македонија. Меѓутоа, тоа беше ветено, не знам од кои причини не навлегуваме политички. Сигурно во екот на кампањата 2011 година и тоа ветувње се оствари. Сега овој закон што ни го нудите како закон за измени и дополнување на игрите на среќа е чиста обланда, обланда составена од два дела. Првиот дел е каде што ги менувате и проширувате и ги прецизирате постапките пропишани со овој закон  и отстранување на одредени законски недоследности кои беа содржани во веќе постоечкиот закон кој веќе една година не е во функција поголема правна сигурност давате на „приредувачите на игри на среќа“ ама давате и поголема правна сигурност, а тоа е со точност така и кажано во Законот, на државните органи задолжени за спроведувањето на овој закон. Тоа е едната обланда. Значи, во целост да се дисциплинираат приредувачите на игри на среќа вклучително и легалните и илегалните. И втората обланда, вториот дел каде што се врши оваа измена е со доразработувањето на приведувањето на електронските игри на среќа и интернет игрите на среќа само од страна на трговското друштво за приведување на игри на среќа во кое Република Македонија е акционер со над 51% учество. Значи, ова е она што го критикуваме дека државата, Владата во Република Македонија е се и сешто, па и во делот на приредувањето на игрите на среќа, или просто кажано сега што го зборувавме, државата е џандар збира со едноставна формулација тоа е државата во Република Македонија каде што во една слободна пазарна економија таа воведува монопол и воведува неправилни игри на раководење. 

Сега конкретно околу измените. До сега во досегашниот закон во членот 2 правите дека надзорот се вршеше исклучиво со Законот за инзпекциски надзор. Сега го проширувате, велите дека ќе се врши покрај инспекциски надзор ќе важи и Законот за даночна постапка. Замислете тоа пред една година го пропуштивте и нелегалните приредувачи на игри на среќа го искористија, и ни се случи она со Детонатор што ни се случи, за кое и подоцн ќе говорам. 

Втората измена е околу пролонгацијата на лиценците каде што не давате доколку истече лиценцата тој приредувач на игри на среќа, тоа трговско друштво, тој објект да работи. Има да стои во фиока и има да биде затворено се додека не му се пролонгира, односно не му се издаде новата лиценца, што не е во интерес на бизнисот. Пак велам, ги дисциплинирате на директен начин приредувачите на игри на среќа. Дали важеше и дали овој закон ќе важи на целата територија на Република Македонија? Многу прашања на кои нема да добиеме одговор, а се содржани и во овој закон кој вие денес го нудите како предлог на измени и дополнување на Законот за игри на среќа. 

Почитуван министер во второто читање секако дека ќе има и одредени амандмани, а посебно во членот 52 каде воведувате нов член, го менувате членот 5 и вака вели. Внимавајте каква небулоза. Ако во постапката на надзор од страна на овластено службено лице на УЈП се утврди дека во деловната просторија се приведуваат игри на среќа без издадена лиценца, или дозвола за кое приредувачот на игри на среќа има добиено лиценца, односно дозвола, но не ги плаќа јавните давачки утврдени со закон за кој имте позиции, овлстеното службено лице врши запечатување на деловната просторија во која се приредуваат игрите на среќа во таа деловна просторија во рок од 10 години, а вршење на друга дејност во рок од една година. Каква небулоза, каков пропуст. Значи некој граѓанин чесен, поштен има деловен простор, го издава на некое трговско друштво под кирија и тој приредува игри на среќа во него и прави некоја аномалија која е грешка со овој закон и вие на тој граѓанин кој ја издал таа просторија ќе му го запечатите дуќанот, односно просторијата една година за било каква друга дејност. Овде паѓате во вода. Овде мора да има измени и мора ова да го корегирате. Апсолутно не кореспондира со правата на граѓаните на Република Македонија загарантирани со Уставот. Значи, овој закон ќе иде тотално неуставо поддржан. Тоа е конкретно околу оваа работа. Значи, главното прашање почитуван министер доаѓа од сите овие измени и дополнувња и јас ќе го поставам. Дали овој нов закон за приредување на игри на среќа имаше вистинска поддршка во акцијата детонатор? Еве, прашувме, овој закон после  еден месец од акцијата детонатор вака ригиден, ригорозен, небулозен доаѓа во Собранието во законска процедура. Дали со акцијата Детонатор не напрвуивте логистичка поддршка токму на овој закон кој сакате да го спроведувате во Република Македонија после 8 дена од неговото донесување. Замислете, мене ми е многу жал што од градот од каде што доаѓам Кочани падна акцентот на оваа акција Детонатор и се воспостави една неправилна слика дека Кочани е Лас Вегас, дека 36 милиони е оштетена државата во Република Македонија за овие 6 години доаѓало од Кочани и 10-тина градови од Источна Македонија, најсиромашните градови. Тоа е срамота. Тоа е уште една небулоза, тоа е само прикривање на реалните факти. Меѓутоа, за тоа ќе говориме во интерпелацијата на министерот за финансии каде што повеќе ќе поставиме прашања и зошто така се одвиваа работите, или ќе се одливаат понатаму. Благодарам. 

Светлана Јакимовска: Благодарам. 

Има збор господинот Горан Сугаревски, повелете. 

Горан Сугаревски:  Благодарам почитувана потпретседтелке, колеги пратеници, заменик министер, 

Мислам дека добро се сеќавате пред година ипол од истиве места водевме дебата кога ги предлагавте измените на овој закон и тогаш и вие и целата Влада не убедуаше дека со носењето на овие измени на законот, дека ќе се регулира оваа област. И сега нормало е и вие и пратениците од ВМРО ДПМНЕ дас не учествуваат во дебатата, затоа што пред месец дена овој закон доживеа дебакл во пракса. Јас сакам една работа да ви прочитам, бидејќи ова можете лесно да го најдете, се однесува на една колумна на министерот за финансии од 13.02.2009 година РИА се вика, меѓу другото вака вели Зоран Ставрески: Со измените во Деловникот за работа на Владата и методологијата за процена на влијанието на регулативата донесена е правна рамка за воведување на РИА во Македонија. Од јануари 2009 година ниту еден закон, или подзаконски акт не смеат да бидат разгледувани на владина седница без претходно спроведувани консултации со засегнатите страни и оценка на трошоците и придобивките. Тоа потврдува дека клучниот фактор за успешна РИА процес во Македонија е исполнет. Постоење на јасно изразена политичка волја за партиципација на граѓаните и бизнис заедница во процесот на креирање на политики. Ова е добра колумна, ама три години поминаа, ниту консултиравте засегнати страни, ниту прашавте некого да донесете вакви закони. Јас сум убеден дека тоа го нема, инаку, не се сомневам во желбата кога се пишувала колумната тоа да биде, ама поминаа повеќе од три години од 2009 година. Никој не е прашан, проверете на 13.02.2009 година е напишана колумната. Што е клучно? Ако министерот за внатрешни работи вели 36 милиони евра се изгубени или не се во буџет, точно истиот износ 36 милиони евра се парите кои ни велите дека треба да ги скратиме согласно Законот за технолошки вишок. Ако ги имавте, немаше потреба овие 36 милиони евра од пет години на 18 месеци да ги намалувате. Но вие ем парите не ги земавте, ем им ги скративте парите на работниците.
Многу добро се сеќавам, дебатата и тогаш ја водевте со вас и сакам да кажам неколку работи. Прво, се пробавте со измени на овој закон, 5-6 пати ја изменивте квадратурата на тие што треба да ги исполнат условите за одржување на игри на среќа, без оглед дали станува збор за обложувалници. Еднаш ги теравте да имаат простор од 60 м2, друг пат 80 м2, па 8м2 - зошто тоа го правевте, одговор до ден денес нема. Шест пати луѓето ги менуваа условите, зборувам за оние што чесно го работат овој бизнис, а не за другите кои не плаќаат ништо.

Втора работа, вие бевте тој кој овде не убедуваше дека кога го заменувате паушалниот износ од 4% со 100 илјади денари по уплатно место, велевте вака: ова ќе важи до 1.01.2012 година и од 1.01.2012 година Управата за јавни приходи преку внесување на надворешен информациски систем, како што предлагавте сега, ќе се наплаќа 20% на уплата и исплата. Поминаа пет месеци, луѓето прашуваат дали уште ќе важи ова за 100 илјади денари по уплатно место. Но ќе важи, затоа што Владата тогаш предочи, ама изгледа на Владата и на Министерството им се заубави оваа сума, поисплатливо делува 100 денари да се земат и затоа веројатно не го менувате ова. Можете да ми кажете дека не се создадени услови, ама тогаш ни кажавте дека го носите порано за да важи од 1.01. Претпоставувам дека имаше година дена за таква работа, ми се чини дека во јануари 2011 година оваа измена беше. Година дена имавте да создадете услови и прво ги теравте оние кои треба тоа да го работат да внесуваат информациски систем. Тоа беше обврска на приредувачите на игри на среќа, а другиот, надворешниот информациски систем требаше Управата за јавни приходи да го направи, колку што се сеќавам на вашето образложение. Меѓутоа, што се случи? Согласно лиценцата која вие ја издавате, за која сега наместо 100 илјади евра депозит барате 300 илјади евра, 25 уплатни места согласно лиценцата што ја издавате помножено со 100 илјади денари месечно се 2,5 милиони денари. Дополнително тие плаќаат персонален данок на добивка итн. Значи, фамозни 1,5 милиони евра треба во годината да платат или 1,5 милиони евра во рок од три години. Зборувам за тие чесно што си го работат бизнисот. Дополнително не можам да не го врзам социјалниот момент затоа што стенограмите се тука и можете јасно да видите . и тогаш опозицијата ви кажуваше, ненојте, луѓе ќе останат на улица. Нормално некој кој живее на периферијата на Прилеп не може да плати 100 илјади денари исто како тој во центарот на град Скопје. Едноставно им кажаа, со донесувањето на тој закон, извенете дечки, од утре не одете на работа. над 500-600, а можеби и повеќе, луѓе во Република Македонија само по овој основ останаа без работа. Сега која е целта на донесување на овој закон? Уште повеќе да се стега ременот. Ама не е работата да се стега ременот, можеби вие сте најмалку виновен за оваа работа, јас не се сомневам во тоа. Проблемот е во друго, проблемот е што правите административна дискриминација на граѓаните, на бизнис заедницата, форсирајќи според она што предлагате, 51% да биде државата. Барем чесно е да излезете и вака да ни кажете, нам ни е целта Државната лотарија на Македонија да газдува во овој бизнис и тука да заврши. Сега некој ќе ми каже во Словенија, или не знам во која друга држава, државата го контролира тој бизнис. Овде зборуваме за пазарна економија, за она што вие не убедувавте пред година дена што ќе се случува. Сега што направивме? Луѓе останаа без работа, другите колку што може уште повеќе се тормозат, колку повеќе да платат. Велите нема зголемување. Не е оптоварување банкарска гаранција да бара од 300 илјади евра сега наместо од 100 илјади евра? Мало оптоварување е? Банките дали даваат такви гаранции на 300 илјади евра. Знам и свесен сум дека ова е многу популарен бизнис во моментот, дека многу граѓани играат вакви игри, меѓутоа, дајте можност согласно принципот на пазарна економија оние луѓе кои се заинтересирани, кои имаат интерес за оваа рабоата, јасно е дека треба да имаш пчари за да држиш ваков бизнис, дека ваков бизнис секој не може да држи. Ги читам одредбите и не ми се верува дека со ова што вие ни го предлагате тоа ќе даде големи ефекти. Мора да е целта друга. Правите дискриминација и се согласувам со колегата Андонов кој што претходно кажа дека овој закон во тој дел е тотално неуставен.

Ги читав внимателно одредбите кои што вие ги предлагате, објавувањето во Службен весник - не знам што спектакуларно правите со тоа што во еден Службен весник тоа треба да се објавува. Понатаму, во делот на измените што ги предлагате за 51% или во делот каде што предлагате треба да внесете софтвер. Тоа ми е многу важно, ако може некаков одговор да добијам, што значи внесувањето на надворешен информациски софтвер. Она што го предлагавте пред година дена преку тој софтвер Управата за јавни приходи ќе ги контролира овие? Зошто не го направивте тоа досега? Зошто се пролонгира времето од година дена. Клучното прашање на овие кои држат чесен бизнис, кои сакаат чесно тоа да го работат, бидејќи државата овозможила, независно што некој мисли дека ова е комар, меѓутоа, легален бизнис е кој што може секој да го работи. Зошто пет месеци, тоа ги интересира, уплатно место им држите, а вие ветивте и во закон внесовте дека од 1.01.2012 година нема да биде така. Не знам дали заради акцијата Детонатор и заради други работи, зошто не одговарате. Овде имаше 10-15 дискутанти кои претходно побараа одговори на поставени прашања, што треба да очекуваат овие луѓе што работат таков бизнис. Дополнително некоја нова давачка? Вие велите во делот на Законот дека не воведувате дополнителна давачка, но условите што ги наметнувате значат тотално затегнување на коланот, од 100 илјади евра само со едно пишување со 300 илјади евра ги заменувате, ама велите тоа не е голем товар за овие што треба тоа да го работат или да исполнуваат услови. Кои дополнителни техничко технолошки услови тие треба да изменат. Луѓето се јавуваат, прашуваат. И да ви кажам право, неколку пати го читав законот, навистина не ми е јасно што е она што како обврска треба да го прават. Софтверот ако е 20% на уплата-исплата која треба да се прави, направете го тоа ако е тоа целта. 100 илјади денари е паушал. Претходно што направивте? Ги натеравте на фискални апарати да внесуваат. Ајде сега 100 илјади денари, но фискалните апарати останаа надвор за 100 илјади денари да земате по уплатно место. Тоа се 2,5 милиони денари месечно, 1600 евра месечно од уплатно место. 25, лиценцата толку е, пресметајте колку е, за три години е 2,5 милиони евра. Не може опозицијата да молчи, претходно и колегата Макрадули кажа дека остро ќе се спротивставиме на ова. Ова ниту амандмани не го поправаат. На крајот на краиштата, праксата што ја имавме во изминатиот месец покажа дека само сакате да кажувате за некакви усогласувања, барем така велевте во образложението, но нема врска, законот е фијаско. Благодарам. 

Светлана Јакимовска: Благодарам.

Има збор господинот Ангелов Голупчо, повелете.

Голупчо Ангелов: Благодарам. 

Почитувани колеги, факт е дека во Република Македонија игрите на среќа се многу популарни, што всушност се потврди и со последните акции на  Министерството за внатрешни работи, вклучително и со акцијата Детонатор, во која беа запленети повеќе од 1000 покер апарати, меѓутоа, во исто време со истите тие акции се потврди дека оваа област е слабо контролирана и имаме недоследно почитување или нецелосно почитување на Законот за игри на среќа.

Факт е дека Министерството за финансии кое е надлежно да го регулира работењето на сите друштва кои се занимаваат со организирани игри на среќа, согласно постојните законски прописи и одредби, ги нема исполнето своите обврски. Зошто? Заради тоа што како што спомнаа и моите колеги се уште недостасува потребниот софтвер со кој би се овозможило на организаторите на игри на среќа тековно да им се следи реалниот промет за да не мораат да уплатуваат паушално по 100 илјади денари од уплатно место. Времето покажува за само пет месеци дека ова е лошо решение, заради тоа што истата таа ситуација придонесе во помалите градови во Република Македонија многу друштва кои се занимаваат со обложување на спортски натпревари да ги затворат своите кладилници заради малиот промет што се остварува. Не е исто да се има кладилница во центарот на Скопје и да се има во Делчево. Претставникот на Министерството за финансии може да ни одговори колку многу лиценци за организирање на игри на среќа и за забавни игри се издадени, колку постојни лиценци не се продолжени. Прашањата се легитимни, затоа што оваа ситуација придонесе голем број вработени кои работеа во овие обложувалници да ги изгубат своите работни места или да останат без работа.

Почитувани колеги, се отвора и дилемата зошто покрај одредбите од членот 36 став 1, во кој што беше регулирано дека извештајот од резултатите, значи од добивките, приредувачот или организаторот беше должен јавно да ги објави во еден од весниците кои се разнесуваат во целина на територијата на Република Македонија, за да сега во рок од 7 дена, а сега веќе со новиот став 2 се предлага едноставно неговата обврска да заврши со тоа што резултатите ќе бидат објавени на неговата веб страна.

Почитувани колеги, верувам ќе се согласите, какви измени да изгласаме на постојниот Закон за игри на среќа, каков закон и да донесеме, ако не ги отстраниме недостатоците во делот на примената на истиот, ефектите повторно ќе изостанат, на што всушност не упатува и потврдува главниот податок после збиднувањата околу акцијата Детонатор, акција во која беа запленети над 1000 покер апарати и имаме состојба во која директорот на Царинската управа господинот Ванчо Каргов неминовно беше, ако знаел за истата состојба, да поднесе кривична одговорност. Ако пак не знаел, а тоа му е главната функција, бидејќи пропустот е голем, во најмала рака требаше да биде разрешен. Имаме состојба во која повеќе од 50 локали, каде што се организирале овие нелегални активности без фискални сметки, без никаква контрола, па оттука произлегува и прашањето и легитимно е, како пак пазарните инспектори од Управата за јавни приходи успеваа на дуќанџиите да им ги пронајдат и тетратките за вересија, а тие 50 локали апсолутно не ги забележале. Верувам ќе се согласите, симптоматично е. Тука одговорноста е лоцирана, имаме состојба каде што најодговорен е министерот за финансии господинот Зоран Ставрески како претпоставен и на директорот на Управата за јавни приходи господинот Горан Трајковски и на директорот на Царинската управа господинот Ванчо Каргов. Во најмала рака и двајцата требаше да бидат разрешени или пак самиот министер за финансии да си поднесе оставка. Едно е јасно, верувам ќе се согласите дека ваков систем на криминал од ваков обем не може да биде организиран без поддршка на институциите на системот. Но за жал, поминаа веќе два месеца и никој од одговорните, од првите луѓе на споменатите институции и министерства не понесе политичка одговорност. Трагично е што истите тие луѓе ги водат споменатите сектори веќе шест години. Ајде да ги водеа шест месеци, па да кажеме немале време да ги детектираат појавите. За штетата на државата никој не споменува, се споменуваат околу 40 милиони евра, ама тоа е паричната штета која е надоместлива, меѓутоа, нарушениот имиџ на земјата потешко ќе го надоместиме. Имено, во исто време да затаои работата на Царината, да затаи работата на Управата за јавни приходи, да затаи работата на  Министерството за внатрешни работи, верувам ќе се согласите е симптоматично и со новиот бран оваа појава нема да се реши. Новиот бран е само обид да се сврти вниманието на народот и граѓаните, вклучително и на јавноста целокупна од загубите што ги имате како партија од акцијата Детонатор.

Почитувани колеги, шест години Европската унија и експертите вклучително и опозицијата ви укажуваат дека бруталната партизација на  Министерството за внатрешни работи предизвикува долгорочни штети за Република Македонија. Тоа не сакавте да го сфатите, а јас ќе повторам дека на тој начин граѓаните ја губат вербата во институциите и можеби таквиот начин на работа е добар за партијата, ама за државата во ни еден случај.

Сосема на крај, погледнете го Извештајот на Европската комисија за проширување во делот на работењето на  Министерството за внатрешни работи и ќе сфатите од кој тип е укажувањето, цитирам: „Земјата е напредната во областа на полициската соработка и борба против организиран криминал, меѓутоа, напорите на релевантните тела за спроведување на законот,  Министерството за внатрешни работи, Јавното правобранителство, Царинската управа и финансиската полиција за борба против организиран криминал треба да се зајакнат, во исто време потребни се значителни напори за да се обезбеди целосно спроведување на реформата на полицијата во пракса, како и да се обезбеди воспоставување на национална база за разузнавачки податоци. Останува загриженоста во однос на политизација на полицијата“ и ќе повторам и експертите во Република Македонија вклучително во самиот Извештај на Европската комисија и опозицијата 6 години веќе како ви укажува дека бруталната партизација на  Министерството за внатрешни работи и прави ненадоместливи штети на Република Македонија. Вие тоа не сакавте да го сфатите, меѓутоа, ќе дојде денот кога ќе го сфатите. Благодарам. 

Трајко Вељаноски: Благодарам.

Има збор госпоѓа Казанџиска Билјана, повелете

Билјана Казанџиска: Благодарам. 

Почитувани колеги, очигледно дека денес решивте да молчите. Буквално го одмолчивте целиот ден. По се изгледа треба да молчите, така ви е наредено за да не пропадне бизнисот, но не можам да сфатам без ниту еден реплика, без еден збор дебата ќе гласате за легализација на криминал. За ова постојат две причини, или почитувани колеги така ви е наредено, или едноставна причина, го немате прочитано законот, па затоа молчите.

Очигледно и господинот министер Ставрески секогаш бега од тема за која истиот треба да си понесе одговорност и секогаш го праќа заменик министерот да брани нешто што не може да се одбарани. За само една година во овој Парламент три закони за игри на среќа! Додека колегата Цуклев ги бранеше сиротите кршки коцкари, сега предлагате нов закон со нови одредби, со усложнување на  постапкта за добивање лиценца и овој закон е едноставно Закон за легализација на собирање пари за партијата на власт, односно за ВМРО-ДПМНЕ.  Со овој Предлог закон предлагате да се зголеми цената на лиценцата од 100 илјади на 300 илјади евра. Сега дојде ред да ја зголемите оваа цена на лиценцата, но сега од кога 6 години вртите и печалите црни пари за партијата, оние пари кои ви беа потребни за избори, оние пари кои ви беа потребни за рекет  на населението во Источна Македонија. 

Почитуван господине заменик министер, бидејќи немам кого друг да прашам вас ќе ве прашам, зошто до сега не го обезбедивте софтверот за да ги пратите приходите од автоматите од казината, од обложувалниците и сите оние  останати електронски игри на среќа.  До сега не ви одговараше и сега во овој момент замислите во одговара тргнавте во борба против криминалот. Не вие почитуван господин заменик министер, вашиот шеф Ставрески, неговата верна другарка Јанкулоска и нивниот шеф Груевски. Откога собраа милиони евра, од кога опустошија населението и цела Источна Македонија  и сега, замислете ќе се бориме против криминалот. Ние што доаѓаме од Источна Македонија не сме знаеле дека во Македонија постои Лас Вегас и тоа во најсиромашниот крај, во Источна Македонија. полициската акција Детонатор во овој крај ја потресе цела Македонија, премиерот Груевски се пофали дека го остварил ветеното дека го остварил криминалот. Но останува едно отворено и нејасно прашање како овие апарати најнапред влегле во земјата, како Царинската управа, Управата за јавни приходи и полиоцијата на ги забележала неколку години овие апарати. Ако беа еден или два ајде и да сфатиме, но како овие апарати влегоа во земјата во шлепери и останува да видиме дали Детонатор ќе ги запали експлизивот и колкава ќе биде експлозијата во нашата држава. 

Колку државата изгуби до сега за изминатите 6 години односно колку ќари партијата на власт? имено ако една лиценца за покер апарати изнесува 370 евра месечно, претпоставка, државата за 2000 покер апарати кои ги заплени има месечна загуба само за лиценци 740 илјади евра. На годишно ниво тоа се 8,9 милиони евра, а за 5 години тоа се 45 милиони евра. Значи, некој од власта ја оштетил државата за 45 милиони евра. Ако пак приходите за еден покре апарат се илјада евра месечно, за 2000 апарати тоа се 2 милиони евра, 24 милиони евра годишно, за 5 години тоа се 120 милиони евра. почитувани колеги на оваа мизерија и сиромаштија за 120 милиони евра во овој момент во ова Собрание имаме ребаланс на буџетот. Со 120 милиони евра ќе го решевте проблемот на стечајните работници во  Источна Македонија. Со 120 милиони евра Законот за минимална плата ќе важеше и за работниците во овој  дел на Македонија. Овие жители не ви користат само да ви  плаќаат даноци и глоби, тие заслужуваат и живот, ама на нивни грб државата и партијата на власт  ќарила милиони евра. Сега да биде трагедијата уште поголема некој молчел за овие апарати. Ако директорот на Царина Ванчо Каргов знаел за ова, а морал да знае треба да си понесе кривична одговорност. Ако не знаел, а морал да знае бидејќи овие апарати не се внесуваат на коњи, се внесуваат со шлепери во државата, треба веднаш премиерот односно министерот за финансии да го разреши надлежниот во Царина. До сега се откриени повеќе локали каде  што се организирале овие нелегални активности, без фискални сметки, без никаква контрола. Директорот на Управата за јавни приходи Горан Трајковски или знаел за ова или морал да знае. Ако знаел, а молчел треба да си понесе кривична одговорност. Ако не знаел, а морал за истото да знае треба да биде веднаш разрешен. Зоран Ставрески кој е директен шеф и на Ванчо Каргов и  на Горан Трајковски треба да понесе политичка одговорност за овие лица или веднаш да ги разреши или истиот тој сам да си поднесе  оставка. Конечно Детонаторот покажува дека цели 6 години се толерирал криминал на една третина од територијата на Република Македонија. За овој криминал Гордана Јанкуловска или знаела или  морала да знае и што се треба да се случи за оваа госпоѓа која премиерот толку загрижено ја брани од првиот ред, еднаш засекогаш треба да си понесе одговорност за сите овие активности  што се случуваат на територијата на нашата држава. И да биде уште поголема фарсата со Предлог измената на законот дали е нормално линеарно да плаќаат иста цена обложувалниците во Штип, во Свети Николе, во Радовиш, во Скопје, каде што куповната,  платежната моќ стандардот на луѓето е на многу различно ниво. Значи сите плаќаат по 100 илјади денари, ама некаде стандардот на луѓето и месечните примања се 6000 денари, некаде се 26 илјади денари. 

Понатаму со досегашниот закон организаторите на игри на среќа имаа обврска добивката да ја објавуваат во најмалку еден весник што излегува на  подрачјето на Република Македонија, а сега оваа обврска ја имаат само да ја објават на интернет. И со овој последниот фамозен бран, замислете Петровски оној со кој се сликавте и се припоивте во партијата за да се окрупните како партија на власт не знаел дека истиот работел во Лотарија на Република Македонија, бидејќи на новинарско прашање дали таму работи, тој не знаел, одговорот го добиле од директорот на Лотарија. Едноставно на човекот му паднало на Лото да биде вработен во Лотарија. Тоа е новиот бран, читај пазар, на ВМРО ДПМНЕ со останатите политички субјекти на територијата на Република Македонија. Вие, почитувани колеги, почитувана гласачка машинерија пристиснете го копчето и немојте ништо да прашувате бидејќи сигурно ќе бидете казнети од вашиот шеф. Боли вистината почитувани колега, така е. 

Трајко Вељаноски: Благодарам.

Ве молам колеги сепак да внимаваме дали со своите зборови ќе ги навредиме другите.

Бидејќи е исцрпена листата на пријавени за збор констатирам дека општата расправа по Предлогот на законот е завршена.

Врз основа на извештаите на Комисијата за финансирање и буџет  како матично работно тело и Законодавно-правната комисија  и расправата на седницата на Собранието, на Собранието му предлагам да го усвои следниов заклучок:

1. Предлогот на законот за изменување и дополнување на Законот за игрите на среќа и за забавните игри е прифатлив и може да се даде на натамошно односно на второ читање.

2. Овој заклучок заедно со стенографските белешки од седницата на Собранието да се достави до Комисија за финансирање и буџет и Законодавно-правната комисија на Собранието на Република Македонија.

Предложениот заклучок го ставам на гласање.

Ве повикувам да гласаме.

Благодарам.

Вкупно гласаа 63 пратеника, Од нив за предложениот заклучок гласаа 45, нема воздржани, 18 против.

Констатирам дека Собранието го усвои предложениот заклучок.

Тука ја прекинувам оваа седница.

Продолжението на оваа седница ги закажувам за понеделник во 11,00 часот.

(Седницата прекина со работа во 18,30 часот)

